
SARIAK
1. Epaimahaiaren saria: Malakate taberna, Bakailao, 
zertan zabiltza mendian? 
2. Herritarren saria: Arotza taberna, Hirurak bat
3. Hizkuntza-paisaia egokienari saria: Villamonte 
taberna, Villa piper tortilla
4. Aipamen berezia pintxo tradizional gozoenari: 
Ereatxu taberna, Ereatxu barrengorri-nahaskia
5. Aipamen berezia Eusko Labeldun produktuekin 
egindako pintxorik onenari: Taberna Berri, Xakilixut

SARIAK
1. Epaimahaiaren saria: Malakate taberna, Bakailao, 
zertan zabiltza mendian?
2. Herritarren saria: Arotza taberna, Hirurak bat
3. Hizkuntza-paisaia egokienari saria: Villamonte 
taberna, Villa piper tortilla

2011ko edizioan 41 establezimenduk parte hartu dute, eta herriko auzo guztiek ordezkaritza 
izan dute! Getxoko hainbat taberna eta jatetxe euskarazko txartelekin apaindu dituzte, eta 
pintxoak baloratzeko 4.000 boto-txartel jaso ditugu! Eguraldia lagun izan ez bagenuen ere, 

giro aparta egon zen asteburuan, piropo ederrez betetako giroa!!!

Koldo Iturbe zinegotzia irabazleekin: Villamonte
taberna, Malakate taberna eta Arotza taberna.

PIROPORIK ONENAK
1. “Hain zauz eder platerean etzana, ai baneuko 
zugaz zer edana!” Kristina Etxebarria, Ugartena jatetxea
2. “Gutiziaren azpian oskola, zein izan da sukaldaria-
ren eskola?” Lander Solozabal, Ugartena jatetxea
3. “Biologian molusko edota zoologian itsaski, zuen 
txipiroia ahoan izanik, batekin ez dut aski!” Marta 
Garcia, Gure Etxea taberna
4. “Ai Donejaku, honegaz gibela izorratuko jaku!” 
Koldo Garamendi, Ugartena jatetxea
5. “Ai Lapiko! Jango nituzke horrelako bost eta piko!” 
Katrin Mugertza, Lapiko jatetxea

III. Pintxo lehiaketa

Eskerrik asko!

Berbetan
Floren Aoiz idazle eta analistagaz
Nafarroaren eta Euskal Herriaren

[plaza]

Joan den mundu bat

Armando Llamosas
> arkeologoa

50 urte kanpoan egin dituen lagun bat
gure es kualdera itzuliko balitz, ez luke ja -
kingo non dagoen, eta ez da tarte handia.
Gure eskualdeak aldaketa itzela egin du ur -
te hauetan. Bakoitzak bere neurrian izan
arren, herri guztiek jasan dute aldaketa.
Baserri mundutik pasa ga ra... ez dakigu
nora. Zaila da ikustea be hiren bat gure
larretan, mendebaldean batez ere. Bara-
tzak, gehienetan, aisia kon tua dira, eta larre-
tan sasiak eta zuhaixkak jaun eta jabe dira.
Hala ere, mundu ho rretatik elementu sen-
doa heldu zai gu: baserria. 

Baserri gutxi geratzen zaigu. Gehienak
desagertu dira. Nekazal mundua desager -
tzeaz gain, hiri-moduek eta ohitura berri ek
erasotzen diete. Jabe berriek, sarritan, estal -
tzen eta ixten dituzte diseinuzko zu haixka-
hesi handi batekin, pribatasunaren kon -
tzeptu berriari esker. Alegia txaletiza tzen
dira. Dena dela, baserriak arkitektura baino
gehiago (izan) dira. Horietan me ta tzen da
gure nekazal historia -hau da, gure historia-
gutxienez XVI. mendetik. Esko lan esaten
ziguten baserria unidad au to suficiente zela.
Beti ekoizpenaren ikuspuntutik begiratuta,
baina, egia da, baserria bere burua aski duen
bizi-unitatea zen. Horma horien artean
ardiak, behiak eta txerriak jaio eta hil dira.
Ho ri e  tan gor de dira arbola- eta baratze-pro-
duktuak, izan dira kutxak ere, alez beteta,
edo hutsik, eta jaio dira hamaika belaunal-
di. Egundoko sa krifizioak eta egundoko
maltzurkeriak egin dira, eta pasa da kultura
bat, belaunaldiz belaunaldi. Izan ere, belau-
naldi ho riek, ge hitu eta kendu dutenek, sor -
tu dute gaurko identitatea eta kultura.

Agur baserri horiei, betiko, hor ez dago
eztabaidarik. Oraingo eztabaida bere aztar-
netan dago, kultura horietatik zernola erre-
kuperatu behar den, eta zer manten daite-
keen. Aztarna materialaren artean bere arki-

tektura daukagu oraindik. Ez gehiegi, ge -
hienetan baserriak desa gertu, edo txale tzar
bihurtu dira. Baina oraindik geratzen dira
ale batzuk. Orain arteko ba besak ez du
balio izan, bistan dago; Ge txoko Jauregi
baserrian as paldiko aldaketa, adibidez, guz-
tiz legala izan zen, eta ba besteko egin omen
zuten, gainera. Ba bes tutako aztarna ikuse-
zina izateaz gain, hormaren omenezko
monumentua da, antza. Edo orain kostal-
deko baserri gehienetan egiten dena; ba -
bes tuta badaude ere, desitxuratu, identita-

tea galdu arte.
Zaila da. Interes handia dago, lehenen-

goa baserritarrarena, bere bizitza ho be tze ko
eskubidea duelako; hirigintza; espekulazioa,
batzuk bidezkoak, beste batzuk ez hainbes-
te. Interes horiek bateratzeko, le gezkoak
jakina, hausnarketa serioa egin be har dugu:
Zer mantendu behar dugun, zer mantendu
nahi dugun eta zer ahalegin egiteko prest
gauden, pertsonak zein gizartea. Bestela, las-
ter, baserri bat ikusteko bes te eskualde bate-
ra joan beharko dugu-eta. m

gu geu

2012ak zer ekarriko eta eroango duen gogoan izan dugu egunotan... Euskarazko hedabideen
gure sektorearen gaur egungo egoeraz eta balizko etorkizunaz ere arduratuta gabiltza; lehenengo,
doala gure elkartasun besarkadarik beroena larri edo gero barik utzi dituzten Nafarroako
euskarazko komunika bi deentzat. Bigarrenik, gainontzeko euskal lurraldeetako herri-eskualdeko
hedabi deen tzat “dana lanbrotute” ikusten genuela genion, bada urte hasikerako trumoi-hotsen
doinuak argi iragartzen duen txingorradari eusteko ahul ditugu aurretiko sektore-krisiak
ugerrarazitako gure guardasolen ha gatxoak. Instituzioetako fronteei aurre egiteko, eguzki-izpien
bila alkarri helduz... (segituko du; agian!?).

UK-ko lantaldea

Iragarpena: lanbroa, txingorra...

[irudia]

Aldian... aldikoa? / ‘Danak deko bere aldi’; hala dio esaera zaharrak. Beroki, euritako, eskularru,
txubaskero, txano eta horrelakoen aldia izan beharko litzateke oraingoa. Baina goiko irudian ikus daitekeen bezala, oraindino
ez da ganorazko negurik heldu gurera, ibiltarien gozamenerako. Eguraldia lagun, asko dira eguzkia aprobetxatu eta paseatzera
irteten diren auzokideak, Areetako kaian adibidez. Negua, baina, ez al zaigu iaz legez uda aldean helduko? Batek daki, otsoa
aipatu eta otsoa atean izango dugu agian... m / Argazkia: Asier Mentxaka

ASIER MENTXAKA

Iraganez doa denbora* beti / URDULIZ, UDALETXE ZAHARRA
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[faceGUK] Auzokideen iritzia jakin gura duzu?
Herrietan pil-pilean dauden gaiak,

galdera umoretsuak, eztabaida sor ditzaketenak...
Idatzi galdera gure facebooken
eta zeure partez luzatuko dugu!

Rajoyren Gobernuak jaiegun artetako
zubiak kendu gura ditu, zer deritzozu?

Ez zait ez ondo ez txarto iruditzen.
Ostalarientzat iruditzen zait hobea
dela zubiak egotea. Baina uste dut
langileoi hobeto datorkigula jaiegunak
astelehen edo barikuetan izatea,
asteburuagaz lotzeko.

Cecilia Azaldegi

Gehiago informatu gura nuke
gaiaz, baina printzipioz iruditzen zait
langileentzat onuragarria izango dela,
eta enpresarentzat ere bai. Arazoa da
bidaiatxoak egin gura dituen jendea-
rentzat... baina dena den kontuaz
gehiago informatu gura dut.

Jesus Mari Azkorra

Zalantzak ditut, baina nik uste
egokia izan daitekeela. Ez dut zubirik
izaten normalean, eta zubi barik egu-
tegia antolatzea hobeagoa iruditzen
zait. Eta batez ere, eraginkorragoa. 

Aitziber Losa

Egia esateko, niri berdin dit, ez
dida lako zuzenean eragiten: guk ez
dugu zubirik! Nire lanpostuan eragina
izango balu, dena den, seguruenik
aurka egongo nintzateke, enpresa-
rientzat ona delako, baina langileen -
tzat barriz...

Roberto Gutierrez Flores

Txarto iruditzen zait alde guztieta-
tik. Hasteko, turismoarentzat oso txa-
rra izango dela uste dut, jendea gu -
txiago mugituko delako. Eta langile-
entzat ere barri txarra iruditzen zait.

Javier Diaz de Cerio

Nire ustez jaiegun arteko zubiak
kentzea ideia oso txarra da; betiko-
entzat aberasgarria izango da, baina
langileentzat, barriz, kaltegarria. 

Enara Hernando Gardoki

> informatika programatzailea > jubilatua > diseinatzailea

> kale-garbitzailea > funtzionarioa > ikaslea

Algorta Algorta Sopela

Astrabudua Sopela Berango

6UK

[talaia]

uribitakora > trenek nora garamatzaten

Testua: Itxaso Paia / Argazkia: Asier Mentxaka

* Doinua: Gai honek badu mamia

2011ko azaroa, Getxo

Uribitakoran parte hartu gura duzu? Bidal egiguzu atal honetan agertzea gura zenukeen argazkia eta bertan ikusiko duzu, bertso eta guzti: uk@aldizkaria.biz

Gure pareko etxean
Joxeparen ondoren,
Pili bizi izan zen eta
berak beti zioen:
“Zuen aurrean bizitzen
zeinen ondo nagoen”.
Gu ere gustura geunden
zera jazo baino lehen,
begiratu argazkia
ahalik eta ondoen,
trenbidearen lekuan
bere etxea zegoen.

Ez dakit zer obraren, zer
eraikuntzaren, zer plan
egin behar zutelako,
kultur etxeko gelan
kolpera esan ziguten 
sinatzeko papelan
egin behar zituztela
trenbideak, motel, han!
Guk ezetz esanez egin
genuen hainbeste lan,
bertan jarraitzen baitugu
nahiz eta ez jakin zelan.

Metroa jarri dutela!
Gora! Viva! Eureka!
Beste batzuok, ordea, 
beltz geneukan kopeta:
akabo ortu txikiak,
baserria, erreka …
Sekula, egin asmotan
mendi aldera buelta
trenak nora zaramatzan
egizu gogoeta,
lehen etxean zenuena 
urrundu dizu-eta.

Bat, bi eta hiru... ieup!

Aintzaldu daigun Agate Deuna...
Badator otsailaren 4a, Santa Ageda
bezpera, eta urtero legez, ehundaka
kantari-talde ibiliko da kalez kale eta ba -
serriz baserri ohitura zaharrari jarraituz.
Gurean ere, herri eta auzo gehienetan
batuko dira auzokideak martiriaren
omenez. Getxon, berbarako, eragile
ugaritako lagunak urteten dira kantatzen:
eskoletako umeak, gazte-elkarteak, nagu -

siak e.a. Kultur Etxeak hitzordu bi jarri
ditu, arrastiko 20:00etan biak: Algortako
Geltokia plazan eta Areetako Eskoletako
plazan. Lauaxeta euskaltegia, bere alde -
tik, goizean goiz hasiko da. 09:00etan
lotu dira euskaltegian, Bolue inguruko
baserrietan kantatzeko. Bazkal ostean,
Azkorri ingurura joan go dira makila
eskuan, eta iluntzean Algortako kaleetan
ibiliko dira. m

santa ageda > otsailaren 4an ez ahaztu makila!

Nabarra eta Euskonews Gazteak agur esan dute

Azken hileotan euskarazko hainbat
hedabidek ateak itxi behar izan ditu,
egoera ekonomiko kaskarraren eraginez.
Nabarra aldizkariak, berbarako, agur
esan zuen abendu akabuan. Diru la gun -
tza faltak, publizitate-merkatuak hondoa
jotzeak eta finantza arazoek bultzatu
zuten horretara. Baina ez da hedabide
bakarra izan. Bost urteko ibilbidearen
ostean, Euskonews Gaztea aldizkariak ere

agur esan barri du. Eta beste hedabide
asko egoera beretsuan daude. Guaixe al -
diz karia eta Beleixe irratia, berbarako,
kinka larrian daude Na farroako Gober -
nuak euskarazko he dabideei diru-lagun -
tzak kendu dizki elako. Oro har, Euskal
Herriko erakunde publiko gehienek har -
tutako erabakien erruz, hamaika dira oso
kaltetuak izaten ari diren euskarazko
hedabideak. m

hedabideak > euskarazkoak egoera larrian

Erreferentea izan da euskalgintzan

Urtarrilaren 14an joan zitzaigun Jose
Luis Alvarez Enparantza Txillardegi, eus-
kararen pentsalari handia. 1929ko iraila-
ren 27an Donostiako Antiguo auzoan
jaiotakoa, itzal luzea egin zuen Txillar -
degik Euskal Herriko hizkuntzalaritzan,
literaturan eta politikagintzan. Euskal
nobelagintza modernoaren sor tzailetzat
hartzen da, Leturiaren egunkari ezkutua
eleberriari esker. Branka aldizkaria ere

sortu eta Bat soziolinguistika aldizkariko
zuzendaria izan zen. Era berean, mugi-
mendu abertzaleko kide izan zen gazteta-
tik eta ETAren sorreran parte hartu zuen.
Euskara batuaren eraketan ere ezinbeste-
koa izan zen Txillardegi, eta urte askoan
euskalgintzaren militante ‘inkonformista’
eta erreferentea izan da. Urak dakarrera
urak daroa; zuk emandakoa gugaz lotuko
da, eskerrik asko! m

txillardegi > berba bitan: eskerrik asko!

[talaia]

[publizitatea]

[erretratua]

Eunate Agirre > Munduko bodyboard txapelduna
‘Nire helburua munduko txapelduna izatea da’. Azken urteotan Eunate Agirre sopeloztarrari egindako elkarrizketetan, hori izan
da ohiko titularra. Bada, urte bi bigarren lotu ostean, azaroan bere helburua betetzea lortu zuen Agirrek: “Urte honetan osagai
guztiak batu dira: burua ondo neukan, lasaiago nengoen, zortea...”.  29 urtegaz, sopeloztarrak bere ametsa errealitate bihurtu du.
Baina ametsa bete ostean, zer dator? Beste amets barri bat? “Amets eta helmugak behar ditugu beti aurrera egiteko, horrek mantentzen
gaitu bizirik. Apurka helburu eta erronka barriak topatuko ditut”. Berbarako, proiektu barrietan murgildu gura du Agirrek:
dokumentalak grabatu, udalekuak antolatu e.a. Eta noski, olatuakaz dantzan jarraitu: “Olatuak hartzea da nire pasioa, horregatik
jarraitzen dut honetan. Nire asmoa ez da ezaguna izatea”. Otsailaren 3an Hawaiira doa barriro Munduko Txapelketan parte-
hartzera. Eta apirilean Australiara, abuztuan Portugalera, urrian Venezuelara... “Batzuetan maleta egiteko gogoa ez dudan arren,
gustatzen zaidana egiten jarraitzen dut, paisaia eta pertsona ederrak ezagutzen ditut...”. Baina mundu osoko olatuak ezagutu dituen
arren, Sopela da bere hondartza kuttuna: “Txapelketa irabazi eta gero Sopelara heldu nintzenean, gauez lagunakaz hondartzara etorri
eta ‘el peñon’ ikusi nuenean, negarrez hasi eta hunkitu nintzen”. m Testua: Julen Nafarrate Argazkia: Asier Mentxaka 

“Olatuak hartzea da nire pasioa, horregatik jarraitzen dut honetan”

[getxo]

Uraren Euskal Agentziak
jakinarazi duenez, aurten
abiatuko dituzte lanak
Gobelaren arroan, Errekagane-
Artaza inguruan. Fadura aldea
atontzeari, ordea, 2013an
ekingo diote. Abenduan egin
zuten Uholdeen Batzordearen
azken informazio saioa. Saio
gehiago iragarri dute aurten.

Abenduan egin zuten azken Uholdeen
Batzordearen informazio saioa eta Uraren
Euskal Agentziak ondoko proiektu biak
azaldu zituen: Errekagane-Artaza eta
Fadurarako. URAko ordezkariek jakinara-
zi zutenez, aurten ekin behar diete
Errekaganeko lanei; Fadurakoak, ordea,
2013an hasiko dituzte. Bizilagunen
ordezkariak, Udaleko alderdiak eta URA
agentzia elkartu ziren saio horretan.

Errekagane-Artaza aldeari dagokionez,
Gobela ibaiaren inguru hartan “egon dai-
tezkeen uholde arriskuen aurrean ziurtasu-
na bilatzen du” agentziak. UK-ko azaroko
zenbakian aurreratu bezala, fase honetan,
11 metro arte zabalduko dute bidea, 200
metro luzeko tartean. URAtik jakinarazi
zutenez, zaila izango da fase hau gauza -
tzea; izan ere, “ibaia doan bidea da zabal-
du beharrekoa”. Horregatik, ibaiaren ezke-
rraldera dagoen tartearen zati bat okupa-
tuko ei dute, Antiguo Golfeko garajeetara
sartzeko errepidearen parte bat tarteko.

Errekaganeko lanok, aurreko fase
batean egindakoakaz bat egingo dute
Leioako Zubi inguruan, eta Avanzadako
zubira arte joango dira. Handik eta

Uholdeak saihesteko, laster hasiko dira Gobela ibaiaren arroan
egiteko lanen hurrengo faseak: Errekagane-Artazan, aurten
abiatuko dituzte eta, Faduran, 2013an

Fadurako lanak, 2013an

Valdesko gainezkabidera arte, egungoa
baino handiagoa den sekzioa eraikiko ei
dute, behin Errekaganeko estaldura de -
sestalita, ubidearen hustubide ahalmena
ere handitzeko. Ondoren, lanak amaitu-
takoan, erdizka berrestaliko dute ubidea

Ikerketak azaltzen duenez, urte haue-
tan gertatu uholdeak gaindituko lituzke-
en beste uholde bat gertatuz gero,
“Errekaganeko estaldurak karga gehiegi
hartuko luke, 2008an gertatzeke egon
bezala”, esan du URA agentziak: “Kasu
horretan, kalte handiak sortuko lirateke
eta uholdea larriagoa izango litzateke ure-

Fadura-Salsidu eremuan
zubi bi aldatu eta

ibilgua zabalduko dute
700 metroko tartean

Oraindino hasteko daude lanak Gobela kiroldegiaren inguruan

12UK

tan gora”. Horretaz ere informatu zuten
informazio saioan. Finean, lanok, “ziur-
tasun hidraulikoa handituko dute
Gobelaren beheko aldean”.

Fadurako lanei dagokienez, 2013an
abiatuko ei dituzte. Proiektu horren
barruan, zubi biak aldatu eta lanak egin-
go dituzte ibaiaren ibilguan, Fadura-
Salsidu eremuan: ibilgua zabalduko da
700 metroko tartean eta frontoien sarre-
ran dagoen zubia eta oinezkoen pasagu-
nea aldatuko dituzte, “ziurtasun hidrauli-
koaren mailak igotzeko”.

Lehenik, eremu horretarako konpon-
bide teknikoak zehaztuko dituzte eta,
hemendik gutxira, eraikuntza proiektua
prest egongo dela azaldu zuten informa-
zio saioan. Aurrekontua 2,5 milioi euro
ingurukoa izango ei da. m

Info+: www.uragentzia.euskadi.net

Azalera gaineko eraikina egiten ari dira oraintsu

OSATU DUTE ABRA
BIZIRIK PLATAFORMA
Abra Bizirik Getxoko plataforma osatu barri
du herriko hainbat eragilek: Portu
Zaharreko arrantzaleak, Itsasoruntz, LZP-
ren Kontrako Asanblada, EHSF, Getxo Surf,
Getxo Bizia edota Bildu. Izan ere, Luzero
muturraren inguruko itsas-hondotik 50
milioi metro kubo harea ateratzea
aurreikusi du Bilboko Portuko Agintaritzak.
Ekintza horrek “korronteetan, olatuen
altueran, hondartzetan, itsas-azpiko izadi
eta landaredian zein arrantzan, ondorio
kaltegarriak, atzeraezinak eta iraunkorrak”
eragingo dituela uste dute aipatu eragileek.
Diotenez, horrela adierazten omen du
Bilboko Portuko Agintaritzaren enkarguz
AZTI-Tecnalia enpresak egin ingurumen-
inpaktu txostenak. Urtarrilean
elkarretaratzea egin zuten Portu Zaharrean.

UMEENTZAKO GUNEA
MAIDAGANEN
Metroa Getxon lurperatzeko lanak
amaitutakoan, azaleran geratuko den
eremuan umeentzako gunea eraikitzeko
proposatu dio Udalak Bizkaiko Garraio
Partzuergoari. Maidagan kaleko orubeak
3.500 metro koadro izango du eta
umeentzat Telletxen dagoen gunearen
antzekoa egin gura dute. Partzuergoak
proposamena onartu behar du orain.

WANTED LEHIAKETAN
PARTE HAR DAITEKE
Gazteen ekimenak bultzatzeko Wanted
lehiaketaren edizio barria abiatu du Udalak:
“lehiaketaren bidez, finantzaketa,
aholkularitza edo orientazio ezagatik zein
bestelako arrazoiengatik, aurrera ateratzeko
arazoak dituzten gazteen proiektuak
lagundu nahi ditugu”. Lehiaketan parte har
dezakete 18 eta 30 urte bitartekoek.
Lehiaketaren oinarriak eskura ditzakezu
Herritarren Arretarako Bulegoetan, Gazte
Informazio Bulegoan edota
wantedgetxo.blogspot.com webgunean.
Otsailaren 3a baino lehen aurkeztu behar
dituzu oinarriok Gazte Informazio Bulegoan.

Info+: wantedgetxo.blogspot.com

Euskadiko Justizia Auzitegi Gorenak ez
du onartu hainbat auzokideren helegitea
Getxo Antzokia kokatuko den partzelari
buruz. Zehazki, HAPN Hiri Antola men -
durako Plan Nagusiaren baitan egin alda-
ketaren aurka ipini zuen helegitea Getxo
Antzokiaren alboko hainbat auzokidek;
2009ko ekainaren 26ko Osoko Bilkuran
onartu zuen aldaketa Udalak.

Udalak jakinarazi duenez, epaiak dio
aldaketa hori legala izan zela, “txostenaren
hirigintza-tramitazioari dagokionez, baita
Getxo Antzokia eta Musika Eskola barrien
bolumetriari” dagokionez ere.

Irailean hasi ziren eraikitzen Getxo
Antzokia eta Musika Eskola barrien azalera
gaineko egiturak, behin sotoko solairuak
amaituta. Udalak orduan jakinarazi zue-

nez, eraikinen zatirik gehiena metalezkoa
izango da, eszena-gunea izan ezik: “Egitura
hori berezia eta bitxia izango da, proiektua-
ren neurrira diseinatuko dute eta, gehien bat,
metalezkoa izango da, eszena-gunea izan
ezik, hori hormigoizkoa izango baita”.

Orduan ere iragarri zuten lanek bede-
ratzi hilabete iraungo dutela. Lanen
aurreko fasea amaitzeagaz batera zabaldu
zituzten Andres Cortina eta Andikoetxe
ka leak; eta, lehenengoa, oinezkoentzat
ipi ni zuten.

Antzokiaren fase honetarako, 3B
izendatu duten fasea, 3 milioi euro baino
zertxobait gehiagotan esleitu zuten
proiektua, aurreikusitakoa baino %20
gutxiago; horrela, ia 800.000 euro aurrez-
tuko ei du Udalak. m

Antzokia aurrera doa
Epaitegiak onartu du HAPN-n egin aldaketa

—Lehenengoz euskara eskainiko duzue,
zer dela-eta?
—Orain arte D hezkuntza eredurik ez
dugu izan ikastetxe honetan. Alboan dau-
kagu Fadura institutua, eta han, Lanbide-
Heziketaz gainera, DBH eta Batxillergoa
ere eskaintzen dute. Kontua zera da, lege
barriaren arabera, LH ikastetxeetan lanbi-
de-heziketa besterik ez dela eskainiko,
duela urte batzuk bezala. Ondorioz,
DBH eta Batxillergo taldeak kendu behar
dituzte. Hori dela-eta, Hezkuntza sailak
Getxoko Eskola mapa moldatu du, eta,

ondorioz, Fadurako talde horiek guk har-
tuko ditugu, Julio Caro Baroja institu-
tuan. Lehen, Zubilleta ikastetxeko ikasle-
ak Fadurara joaten ziren eta, Zabalakoak,
Aixerrota institutura. Baina, datorren
ikasturtetik aurrera, ikastetxe bietako
ikasleak hartuko ditugu hemen, bai
Zubilletakoak, bai Zabalakoak. Izan ere,
bertan D eredua indartzeko, ikasle gehia-
go ekarriko da. Horren arabera egin da
aipatu moldaketa. Gainera, Larrañazubi
eta San Inazio ikastetxeetako ikasleak
hartzen jarraituko dugu.

Getxon sortu zen lehen institutua da Julio Caro Baroja, 1966koa   

Algortan dago Julio Caro Baroja institutua, Getxo I izenez ezaguna.
Orain arte, gaztelerazko hezkuntza eredua eskaini du, baina, datorren
ikasturtetik aurrera, 2012-2013tik aurrera, euskarazko lerroa ere hartuko
ditu. Jose Antonio Beobidek zuzentzen du institutua egun, eta beragaz
solasteko aukera izan dugu. Hezkuntza sailaren erabakiaren barri eman
digu, arrazoiak eta zergatiak azaldu dizkigu, baita bere usteak
plazaratu. Gertaera historikoa izango da herrian, institutu publiko
guztiek eskainiko baitute euskarazko heziketa.

—Zenbat lerro izango dira euskaraz?
—Ezin da jakin zehatz-mehatz, ikasturtea-
ren arabera ikasle gehiago edo gutxiago
dago-eta. Baina, gure aurreikuspenen ara-
bera, datorren ikasturtean, lehen mailan
bost lerro izango ditugu: A ereduko hiru
eta D ereduko bi.  

—Zelan hartu duzue barria?
—Ondo, badira urteak zurrumurrua
dagoena. Susmoa hedatzen hasita zegoen,
jakin baikenekien, lege barriagaz, LH
ikastetxeek hezkuntza mota hori besterik
ez zutela eskainiko. Eta logikoena zen
Fadurako ikasleak gurera etortzea. Duela
hiruzpalau urte genekien hori eta, horren-
bestez, ez da izan sorpresa.  
—Zer onura edota zer kalte eragin deza-
ke horrelako erabakiak?
—Kalterik ez dut ikusten. Onura, barriz,
argia da: eredu guztiak eskainiz, eskaerari
aurre egingo diogu. Izan ere, sekula ez
dugu eskaini euskarazko eredurik.
—Institutuko bizitzan euskara txertatzea
eragingo al du?
—Duda barik. Aldaketa izango da, giroa
bestelakoa izango da, baina, beste ikaste -
txe batzuek bezala, guk ere egingo dugu:
ez dugu, ez beldurrik, ez kezkarik.
—Irakasle barriak iritsiko dira?
—200 bat ikasle gehiago espero dugu,
egun Faduran daudenak. Gehien bat
hango irakasleak pasako dira hona, alda-
keta handirik ez da izango, espaloi batetik
bestera igarotzea besterik ez. Faduran,
orain arte ere, hezkuntza eredu biek elkar-
bizi izan dute, A eta D, baita Romon ere;
ez da horrenbesteko barritasuna izango. m

«Aldaketa izango da,
baina, beste ikastetxeek

bezala, egingo dugu»

Jose Antonio Beobide > Julio Caro Baroja institutuko zuzendaria

“Eredu guztiak eskainiz, eskaerari aurre
egingo diogu Getxo I institutuan”

Bidaiei buruzko hainbat liburu argitaratu du getxoztarrak 

KIROLA ETA KULTURA
LOTUTA GK GUNEAN
Hiri-kultura jaialdia, sukaldaritza
osasuntsuaren tailerra eta kirola, kultura eta
osasunaren inguruko hainbat hitzaldi
eskainiko dituzte GK Gunea ikasketa
aretoan. Zehazki, otsailaren 16an,
nerabezaroan heziketa fisikoa sustatzeko
hitzaldia emango dute; martxoaren 8an,
emakumeak kirolaren munduan duen
egoeraz hitz egingo dute; apirilaren 19an,
Unai Elorriaga idazleak kirolari eta
literaturari buruzko hitzaldia eskainiko du,
eta maiatzaren 25, 26 eta 27an, hiri-kultura
jaialdia antolatuko dute. Ekainaren 21ean
amaituko dute ikasturteko programa,
elikadura osasuntsuari buruzko tailerragaz.

Info+: www.getxo.net

KONTZERTUAK ANDRES
ISASI MUSIKA ESKOLAN
Neguko Bidaia 2012 programaren baitan
hainbat kontzertu eskainiko dituzte hil
honetan, Areetako Andres Isasi Musika
Eskolan. Hilaren lehen zapatuan, 4an, piano
eta kantu errezitaldia eskainiko dute
Susana Cerrok, Eider Torrijosek eta Mario
Lerenak. Hilaren 11n, Javi Alzola Power
Band-ek jazz kontzertua emango du.
Otsailaren 18an, flauta eta gitarra
errezitaldia eskainiko dute Luis Ordenek eta
Maria Esther Guzmanek, eta, hilaren 25ean,
antzinako musika joko du Les Galoubets de
la chambre-k. Emanaldiak 19:30ean hasiko
dira eta 4 euro ordaindu behar da sarrera.

Info+: www.getxo.net

SASOITSU DAUDE
GETXOZTAR KIROLARIAK
Urtea hasteagaz batera banatu dituzte
Getxo Sasoi-Sasoian sariak. Herriko urteko
kirolaririk onenak izan dira, norbanakoetan,
Jonathan Castroviejo txirrindularia eta
Cristina Gutierrez Bizkaiko arrantza
txapelduna; eta, taldeka, Getxo Rugby
Taldea eta Getxo Kantxa aretoko futbol
taldea. Gainera, Beti gurekin sari berezia
eman diote Marcos Bretos Portu Zaharreko
arraunlariari, “bizitza osoa arraunaren alde
emateagatik”.

Argazkiak eta testuak batzen ditu
Gonzalo Iribarnegaray getxoztarraren
azken liburuak: Isiltasunaren dantza (La
danza del silencio). Sesha kolonbiar filo-
sofoagaz batera argitaratu zuen aben-
duan: Sesharen irakaspen sakonak eta
Iribarnegaray bidaiari, idazle eta argazki-
lariaren irudiak nahasten ditu.

Maitasuna, jainkoa, kontzientzia,
karma edota mina bezalako gaiak batzen
ditu liburuak. Testu labur eta sinpleen
bitartez garatu dituzte gaiok, irakurlea
norberaren “benetako errealitatera” hur-
bilduz: “zoritxarrez, oso urrunetik bizi
dugun errealitate horretara”. Hasieratik

akabura, hari bati segitzen dio liburuak,
baina posible da, baita, gura den ordene-
an irakurtzea ere: “edozein txokotan aurki
daitezke irakaspen interesgarriak”.

Gonzalo Iribarnegaray oso bidaiaza-
lea da eta hainbat liburu idatzi du bere
bidaiei buruz: Sahara, Kalahari, Asiako
hego-ekialdea edota Patagonia bisitatu
ditu, betiere argazki-kamera eta koader-
noa aldean. Gainera, nobelak eta konta-
kizun laburren liburuak ere argitaratu
ditu, erakusketa eta hitzaldiak emateagaz
batera. Oraintsu, nobela eta argazki-libu-
ru bana amaitzen ari da. m

Info+: www.gonzaloiribarnegaray.com

Isiltasunaren dantza
Gonzalo Iribarnegarayren azken liburua
duzu; Sesha filosofoagaz batera osatu du

Umeen heziketan gurasoei
laguntzeko ikastaroa abiatu du
Udalak, Etxadi Familientzako
Orientazio Zerbitzuaren
laguntzagaz. Barrikuntza
nabarmenena da ikastaroa on-line
garatuko dela. Joxe Belmonte
Udaleko hezkuntza-teknikariak
eman digu xehetasun gehiago.

—Udalak antolatzen du ikastaroa, ezta?
—Hori da, Etxadi Psikologo gabinetea-
ren laguntzagaz, izan ere, bestelako pro-
grama batean elkarregaz lanean gabiltza
dagoeneko: eurek eskaintzen dute ahol-
kularitza zerbitzua 18 urte bitarteko
seme-alaben hazkuntza eta heziketan
laguntzeko, posta, internet edota telefono
bitartez. Horrenbestez, familia barruan
edozein arazo izanez gero, Etxadiren
bitartez bideratzen da. Zerbitzu horregaz
hasi ginen, baina, aurten, zabaldu dugu
gauza zehatzagoa sartuz: 0-2 urte bitarte-
ko umeak dituzten gurasoentzako ikasta-
roa da, on-line; umearen zain dauden
gurasoek ere parte har dezakete, baita
gaian interesa daukan edozein leioztarrek
ere. Lehenengoz egingo dugu, baina
ondo joanez gero, posible da hurrengo
urteetan errepikatzea.
—Aurrekoaren ildo berean doa?

—Bai, oro har, esan liteke ume txikien
hazkuntza eta heziketa onerako pauta
batzuk emango dizkietela gurasoei, bai
maila teorikoan, bai praktikoan. Besteak
beste, ondoko gaiak landuko dituzte:
bikotekideen estresa; neba-arreben arteko
harremanak; umeen garapen kognitibo-
linguistiko, sozio-emozional eta motor
egokirako eskaini beharreko estimulu
egokiak; elikadura eta lo-ohiturak; ikas-
tetxerako egokitzapena e.a.

Maiatzera bitartean luzatuko da ikastaroa

“Umeen heziketa oso garrantzitsua da, baina giza-
kiok ez gara ororen jakitun jaiotzen”

Joxe Belmonte > Udaleko hezkuntza-teknikaria

—Nork bere kabuz egingo du?
—Gehiena bai, baina aurrez aurreko saio
bi egingo dituzte: aurkezpena zein amaie-
ra-saioa, azken hori maiatzaren 23an.
—Zergatik aukeratu duzue gai hori?
—Etxean arrisku askori aurre egiten zaio
heziketa ona emateko. Gai oso garran-
tzitsua da, baina gizakiok ez gara jakitun
jaiotzen, ezta guraso izateko prestatuta
ere. Formazio behar hori asetzeko sortu
dugu ikastaroa, neurri batean. m

Aurrekontuak 2012
Udal-taldearen proposamena onartu du
Osoko Bilkurak; PP eta Bildu aurka zeuden

Udal-taldearen (EAJ eta EB aldeko botoakaz onartu dituzte aurtengo aurrekontuak

Ia 40 milioi euroko aurrekontua onar-
tu zuen Udaleko abenduko Osoko
Bilkurak 2012rako, iaz baino %0,6 gu -
txiago. Udal-taldeak aurkeztu aurrekon-
tuak dira onartutakoak; EAJk eta EBk
osatzen dute udal-taldea. PSE-PSOE
abstenitu egin zen eta PP eta Bilduk kon-
tra bozkatu zuten. Azken talde horiek
proposatu zuzenketarik bat ere ez zuten
onartu, bai, ordea, PSE-PSOEk proposa-
tutakoak.

Udalak jakinarazi duenez, aurtengo
aurrekontutik, berak 37.375.000 euro
kudeatuko du, Euskararen Erakundeak
(Udal Euskaltegia eta Euskara Zerbitzua)
1.117.000 euro eta Soinu Atadia
Fundazioak (Udal Musika Eskola)

2.101.000 euro. Udalak jakinarazi du
hainbat arlotako diru-partidak zerbait
handitu dituela: Hezkuntza, Forma kun -
tza eta Enplegua, Gizarte Ekintza eta
Herrizaintza.

Era berean, kultura eta kirola arloeta-
ko, eta hainbat talderentzako laguntza
ere, zertxobait handituko duela iragarri
du Udalak, “nork bere arloan egiten duen
lan garrantzitsuagaz jarraitu ahal izate-
ko”. Kontrara, murriztu egingo ditu uda-
laren ohiko mantenurako partidak.
Baina, orokorrean, “egoera berean man-
tenduko dira Udalak eskaintzen dituen
Zerbitzu Publikoak”. Gainera, inbertitze-
ko 4 milioi euro gordeko du Udalak, iaz
baino milioi eta erdi gutxiago. m

SANTA AGEDAN
BASERRIZ BASERRI
Herriko ohitura zaharrak berreskuratzeko
ahaleginean, Leioako baserriak bisitatuko
ditu Berbalamiñe Euskara Taldeak Santa
Ageda egunaren bezperan, otsailaren 4an,
zapatua. Goizeko 09:00etan ipini dute
hitzordua eta Santimami, Peruri zein Ondiz
auzoetara joango dira santa eskean,
Agedaren omenez. Parte hartu gura baduzu,
interneten topatuko duzu informazio
gehiago ekimenari buruz. Bestalde, egun
berean, ohiko kantu lehiaketa antolatu du
Udalak, beste behin ere. 

POP-ROCK LEHIAKETAN
IZENA EMAN DAITEKE
Leioako Pop-rock lehiaketa abian da eta
maketak aurkez daitezke martxoaren 30era
arte. Gura duten taldeek parte har
dezakete, salbu eta disko bat baino
gehiago kaleratu edota aurreko edozioetan
irabazi dutenek. Taldekideetako bik 14 eta
35 urte bitartean eduki behar dute.
Oraingoan ere, bi maila egongo da: pop-
rock eta metal. Bost kantuk osatutako CDa
helarazi behar da Aterpe Leioa
Gaztegunera. Epaimahaiak apirilaren
23rako aukeratuko ditu finalistak.

Info+: 944 055 850 eta gazte@leioa.net

EKAINERA BITARTEKO
PROGRAMAZIOA KULTUR
LEIOAN
Urtea hasteagaz batera jakinarazi du Kultur
Leioak programazio barria, hemendik eta
ekainera bitartekoa: 19 ikuskizun eta 20
funtzio. Otsailean, ondokoak ikusi ahalko
dira: musika arloan, The Rockin’ Johnny
Band arituko da hilaren 17an, eta Audience
24an; antzerkian, Contra el viento del norte
antzeztuko du Tanttakak 10ean eta Baltasar
Jaunaren Animaliak eskainiko du Teloncillo
taldeak 12an. Horietaz gainera, dantza eta
zinea ere ikusi ahalko dira, eta, maiatzean,
Umore Azoka izango da, 17tik 20ra.

Info+: www.kulturleioa.com

UK17



[erandio]

Erandioko 500 ikaslek parte
hartuko du Nola aurre egin
gatazkei? delako egitasmoan.
Laugarrenez egingo dute eta
urtarrilean egin ekitaldi bategaz
ekin zioten lanari. Garrebil
aholkularitzak gidatzen du eta
Asier Garcia da proiektuaren
koordinatzailea.

—Urtarrilean egin zenuten proiektua-
ren hasiera ekitaldia, zelan urten zen?
—Ikasleen balorazioa oso ona izan da,
izan ere, guztiok ikasi gura dugu gizakien
arteko harremanei buruz. Gainera, kul-
tur-ekimena izanik, eurekaz bat eginik,
arrakasta lortzen dugu.
—Zein da egitasmoaren helburua?
—Indarkeria harreman sozialetan errotik
ateratzeko lan egiten dugu. Zenbaitetan,
egoera jakin batzuei aurre egin behar
diegu; izan ere, gizakiok, gatazken aurre-
an, aurka egiteko jarrera hartzen dugu:
nik arrazoia daukat eta eurek ez, horrela
planteatzen dugu gatazka; ikuspegi oso
indibidualista da. Baina eskema horreta-
tik atera eta, gatazka, harreman sozialen
parte ulertuz gero, arrazoiketa kudeatu
behar dugula ohartuko gara: bakoitzak
interes desberdinak ditu, biok subjekti-
boak gara eta biok jo behar dugu gataz-
karen barruko gure desirak betetzera,

baina elkarlanean, ez arerioaren ikuspe-
gitik. 
—Zer ekintza egin ohi duzue?
—Ikuskizuna da eta hainbat atal dauka:
esketxen bitartez azaltzen ditugu gataz-
ken atalak. Antzerkia egiten dugu, hip-
hop saioak edota euskaldun ospetsuakaz
elkarrizketak: eurek bizitako gatazkak
kontatzen dituzte, baita nola gainditu
dituzten ere; horrela, gaia deigarriagoa
egiten zaie gazteei. Horiek ere parte har -
tzen dute zenbait unetan. Hemendik

Bitartekaritza teknikak eta komunikaziorako gaitasuna lantzen dute Garrebil aholkularitzan

“Gatazka batean, biok jo behar dugu gure desirak
betetzera, baina elkarlanean, ez arerio gisa”

Asier Garcia > Gatazkei aurre egiteko egitasmoaren koordinatzailea

aurrera, ikastetxe bakoitzean garatuko
dute egitasmoa: gatazka jakin bat plante-
atu eta hori gainditzeko faseak garatuko
dituzte, gidaritzapean.  
—Gaiari horrela heltzean, emaitza onak
lortzen dituzue?
—Bai. Tailerrak aurrera egin ahala, ber-
tan ikasitakoa martxan ipintzen dute
gazteek: gatazka baten aurrean negozia-
zioa bezalako teknikak erabiltzen hasten
dira. Gaia barneratu eta praktikara eroa-
ten dute, beraz emaitza oso ona da. m

35 milioiko aurrekontua 
Abenduan onartu zuten 2012rako
aurrekontua, EAJ-ren aldeko botoakaz

Kukullaga eta Altzaga artean oinezkoentzako konexioa egingo dute 

Aurtengo aurrekontuak onartu ditu
Udaleko Osoko Bilkurak: 35.322.000
euro dira, iaz baino %1,3 gehiago. Uda -
letik jakinarazi dutenez, %17 jaitsi dute
inbertsioetarako diru-partida: aurten 5,4
milioi eurokoa izango da.

Aurrekontuaren zatirik handiena har-
tuko dute udaletxeko ohiko kostuek, 27
milioi euro. Gizarte Ongizate, Kontsumo
eta Osasun arlora, barriz, 2 milioi euro
bideratuko dute, eta, horietatik 140.000
euro, larritasun sozialeko laguntzetarako
gordeko dute.

Inbertsioei dagokienez, ondoko lane-
tarako bideratuko dute dirua: Altzagako

Antonio Trueba kalean eraikiko duten
udal-liburutegiko lehen faserako gorde
dute 400.000 euro; lan-brigaden egoitza
barrirako pabilioia erosteko 450.000
euro bideratuko dute; Kukullaga eta
Altzaga auzoen artean oinezkoentzako
konexioa egiteko 709.615 euro inbertitu-
ko dute; Astrabuduko Juanene plaza
urbanizatzeko 307.000 euro gastatuko
dute, eta, Hiri Antolamendurako Plan
Nagusia (HAPN) berrikusteko 200.000
euro gorde dute.

Aurrekontua onartu zuten EAJ-ren
aldeko botoakaz; PSE eta PP abstenitu
ziren eta Bilduk aurka bozkatu zuen. m

LUDOTEKA BARRIA
ZABALIK ALTZAGAN 
Daborduko abian da Altzagako ludoteka
barria; Bekoa ikastetxeko beheko aldean
kokatu dute, eta 3-10 urte bitarteko 25
umerentzako lekua dauka. Haurreskolatik
hur dago lokala eta 60 metro koadro
dauka erabilgarri. Ludotekaren zerbitzua
doakoa izango da eta ondoko ordutegia
izango du: astelehenetik barikura,
17:00etatik 20:00etara; zapatuetan,
10:00etatik 14:00etara eta 16:00etatik
20:00etara; domeka zein jaiegunetan, itxita
egongo da. Astegunetan, umeak ordubete
egon ahalko dira ludoketan, eta,
asteburuan, ordu eta erdi.

IPUIN ETA BERTSOPAPER
LEHIAKETAK ABIAN
Aurten ere egingo dira Ipuin zein
Bertsopaper lehiaketak eta, daborduko,
parte har daiteke. Ipuin lehiaketan 4 maila
egongo da eta 8-14 urte bitartekoek parte
har dezakete. Euskarazko lanak aurkeztu
behar dira, gehienez ere sei orrialdekoak.
Bertsopaper lehiaketan, barriz, hiru maila
egongo da, eta mailaren arabera egin
behar da kopla kopuru bat ala beste.
Lehiaketa bietarako lanak aurkeztu behar
dira apirilaren 27a baino lehen Euskara
Zerbitzura, edota posta elektronikoz
helarazi: lehiaketak@erandioko-udala.net.

Info+: www.erandio.net

EDUKIONTZI BARRIAK
ERANDIOKO KALEETAN
Berrerabil daitezkeen gauzak jasotzeko
bost edukiontzi ipini dute: lehenago arropa
batzeko zeuden edukiontzi berdeen ordez
ipini dituzte. Edukiontzi barrietan era
askotako gauzak sar daitezke: jostailuak,
liburuak, tresna elektriko txikiak, etxeko
gauzak, arropak, oinetakoak e.a. Hondakin
bolumen handia sortzen duten gauzak ere
bertan sartu behar dira, esaterako, aparailu
elektronikoak. “Iraunkortasuna eta
ingurumenaren aldeko apustua berretsi”
gura izan du Udalak.

uk
adi lagun! 

Laster pasatuko dizugu urteroko harpidetza kuota

edozein argibidetarako deitu telefono honetara: 94 491 13 37



[sopela]

Herriko denda eta tabernetan euskara-
ren erabilera bultzatzeko asmoz, ‘Eus -
karaz atseginez’ kanpaina abiatu zuten
orain ia urtebete Sopelako Uda lak,
Mankomunitateko Euskara Zerbitzuak
eta Aitxu! elkarteak. Azken hilabeteetan
norabide horretan hainbat urrats eman
dituzte: euskarazko zerbi tzua eskaintze-
ko moduan dauden saltokiak zeintzuk
diren jakinaraztea, merkatari eta ostala-
riei euren lana apurka-apurka euskaraz
egin ahal izateko beharrezko laguntza
emotea (dohako euskara ikastaroak eta
itzulpen-zerbitzua eskainiz) e.a.  

Dendari ugarik egin du bat proiektuagaz

Kalean eta sarean!
Bloga sortu du ‘Euskaraz atseginez’ kanpai-
nak, merkataritzan euskara indartzeko

Urtarrilean beste pauso bat eman dute:
blog bat sortu (www.sopelaneuskarazat-
seginez.com da helbidea). Webgune
horretan dendari sopeloztarrek hainbat
baliabide izango dituzte eskura: hiztegia,
kartelak, idazkiak, argibideak e.a. Era
berean, herritarrek kanpainan parte-
hartzen duten komertzioak zeintzuk
diren jakin ahal izango dute. Kanpainan
parte hartzeko aukera badago oraindi-
no, euskera5@uribekosta.org helbidera
mezua idatziz. m

Info+: www.sopelaneuskarazatseginez.com

AURREKONTUEI BURUZKO
380 INKESTA JASO DITUZTE
Aurrekontu parte-hartzaileak sustatzeko
helburuagaz, sopeloztar guztiei inkesta
banatu zien Udalak abenduan. Bertan,
auzokideek euren lehentasun eta iritziak jarri
behar zituzten. Bada, Udalak 380 inkesta
jaso ditu, eta emaitzak hizpide hartuta, 2012.
urteko aurrekontuen proposamena
prestatuko dute. Horretaz gain, auzoetan
antolatutako bilera irekietan 160 sopeloztar
baino gehiagok parte hartu du.

BERTSO-AFARIA SEKEKON
OTSAILAREN 11N; ERDU!
Sekeko Gaztetxearen agendak ekitaldiz
beteta jarraituko du otsailean ere. Hilaren
11n, berbarako, bertso-afaria antolatu dute
gaztetxean. Hitzordua 21:00etan jarri dute,
eta momentuz Andoni Uria eta Peio Arondo
bertsolari gazteek parte hartuko dute.
Afaritarako sarrerak Plaza Beltza
kulturgunean eta gaztetxean bertan egongo
dira salgai, sei euroan. Halaber, otsailaren
4an santa eskean urtengo da gazte
asanblada.

MR RED ETA MR BLUE
HAUR-IKUSKIZUNA, 5EAN 
Umeentzako jarduerak antolatu ditu Kurtzio
Kultur Etxeak otsail hasierarako. Hi laren
5ean, domeka, Mr Red eta Mr Blue
ikuskizuna, arrastiko 18:00etan, hiru euroren
truke. Hurrengo domekan, barriz, zinema Los
Pitufos-en eskutik. Hitzordua 18:00etan jarri
dute, debalde. Baina nagusiek ere zer ikusi
izango dute Kurtzion. Otsailaren 9an,
eguena, genero ikuspegiko zine-zikloaren
beste pelikula bat jarriko dute. Up in the air
filmaren txanda izango da, 17:30ean
debalde. Azke nik, ohiko legez, otsailaren 4an
talde ugari urtengo da Sopelan Santa Ageda
kanta tze ra. Herri osoan ibiliko dira makilak
eskuan, baina bilgune nagusi bi jarri dituzte:
12:00etan Larrabasterrako Urgitxeta plazan
eta 18:00etan udaletxe plazan.

Guatemalan lanean dabil Joanes
Igeregi sopeloztarra Garabide Elkarte -
agaz, bertako hizkuntzen sustapenean.
—Hizkuntzagaz lotutako proiektu bat
egiteko asmotan joan zinen hara...
—Guatemalan 22 hizkuntza maia dago
egun, eta nire inguruan kaqchikelera
izenekoa egiten da. Kaqchikel Moloj
eragileagaz elkarlanean gaude: aurretik
kudeatzen zituzten proiektuetan lagun -
tzen, beti ere euskararen berreskurape-
nean pilatutako esperien tzia oinarri har-
tuta. Esperientzia hori beste herri ba -
tzuekaz partekatzea da Garabide
Elkartearen egitekoa.
—Zein da egun zure egiteko zehatza?
—Kaqchikelera eta maia kultura berres-
kuratzea helburu duten eskola batzue-
kaz nabil lanean. Sare bat osatzen gabil -
tza, hainbat lan elkarlanean egin ditza-
ten: elkarren indarguneak trukatu, for-
mazio saioak antolatu, hezkuntza mate-
riala sortu e.a. Horretaz gain, Euskal
Herrian egindako lana zein den azaltzen

Igeregi 2010eko abenduaren 30ean heldu zen Guatemalara, urte bi pasatzeko asmoz

dugu, ikastolek egindakoa batez ere.
—Zelakoa da hango hizkuntzen egoera?
—Nahiko edo oso larria da hizkuntza
gehienen egoera, hiztun asko dauzkaten
hizkuntzena ere bai. Familia-transmisio-
ak eten handia jasan du, eta arlo pu -
blikoan hizkuntzek leku oso txikia dau-
kate: komunikabideetan, hezkuntzan e.a. 
—Antzekotasunik topatu duzu hiz-
kuntza arloan Euskal Herriagaz?
—Egon badaude, kultura gutxitu guztie-
tan legez, baina bertako egoerak antza

handiagoa dauka gure aitite-amamen
Uribe Kostagaz, guk bizi izan dugunagaz
baino. Hiztun gehienak adinekoak dira,
eta indigena gehienek autoestima oso txi-
kia daukate, jasan duten eta oraindik
jasaten duten diskriminazioa dela-eta.
Gainera, hemen diskriminazio ekonomi-
ko eta soziala ere gehitzen zaio. m

Joanes Igeregi Santamaria > Garabide elkartea

“Bertako egoerak antza handiagoa dauka
gure aitite-amamen Uribe Kostagaz”

«Euskal Herrian
hezkuntzan egindako lana

azaltzen dugu»

[sopela]



[berango]

Buru-belarri ibili dira urtarrilean
Simon Otxandategi Dantza
Taldeko lagunak euren lehenengo
diskoa grabatzen. ‘Berango’ da
bere izenburua, eta besteak beste,
herriko ‘ereserkia’ grabatu dute.

Erronka handi bategaz eman dio ondo
etorria urte barriari Simon Otxandategi
Dantza Taldeak. Eskarmentu handiko
elkarte hau hamabost abestik osatutako
diskoa grabatzeko lanetan ibili da urtarri-
lean. ‘Berango’ izango da diskoaren izena;
izan ere, herriari  gorazarre egin gura diote
diskoagaz. 

Helburu horregaz, Alberto Diez histo-
rialariak idatzitako ‘ereserkia’ izango da
grabatuko duten kantetako bat. Bertan,
Berangoko hainbat leku-izen aipatzen
dira. Iñaki Gonzalez dantza taldeko
zuzendariak argitu duenez, hori izango da
diskoaren abesti nagusia, ‘Berangarra’
kantagaz batera: “Abesti horrek berangozta-
rra izatearen harrotasunaz berba egiten du;
Itxaso Paia bertsolariak egin du letra eta lan
ikaragarria egin du”. 

Beste abestiak euskal kanta tradiziona-
lak izango dira, edo atzerritik moldatu eta
euskaratutakoak. Denak euskaraz grabatu
dituzte. “Kanta tradizionalak dokumenta-
tu gura izan ditugu, gal ez daitezen. Euskal

kultura ere bultzatu gura izan dugu”.
Baina batik bat, gustuko dutena egiten
gozatzea izan da beste helburuetako bat,
hots, kantatzea.

Eta dantza taldeko lagunak ez dira
kantagintzagaz gozatu duten bakarrak.
Beste hainbat lagunek parte hartu du dis-
koaren grabaketan. Gonzalezen arabera,
“200 bat lagun” ibili da kantatzen, “gura
izan duen edozein berangoztar”.
Norbanakoez gain, Berangoko hiru abes-

Makina bat entsegu egin dituzte grabaketak prestatzeko

batzek ere parte hartu dute: Nagusien
Etxekoak, Emakumeen elkartekoak eta
Elizarenak. Gonzalezek azpimarratu due-
nez, diskoaren produkzioa dantza taldea-
ren esku egon da, eta bilduma hamar bat
euroan saltzeko asmoa dute.

Bestalde, otsaileko aratusteak presta -
tzeaz gain, daborduko hiru urtean behin
ospa tzen den Nazioarteko Folklore
Jaialdia prestatzen dabiltza dantza talde-
ko kideak. m

15 abestik osatutako diskoa kaleratuko du Simon Otxan   da -
tegi Dantza Taldeak; 200 berangoztarrek parte hartu du!

Berangoko herriari omenaldia

[gorliz]

Areatza kaleko 9. zenbakian topa dezakezu Manzaneten estudioa

“Adin guztietako jendea animatzen
da egun tatuajeak egitera”

Unai Manzanet > Gorliz Ink

Orratzak prest dituzte daborduko
Gorliz Ink tatuaje estudio barrian.
Urtarrilaren 13an zabaldu zituen ateak,
eta Unai Manzanet izango da bertako
arduraduna.
—Zer topatuko dugu Gorliz Ink-en?
—Tatuaje eta piercing estudioa izango
da, horretan espezializatuko gara.
Edozein motatako tatuajeak egingo ditu-
gu: japoniarrak, old school e.a. Diseinu
bereziak egingo ditugu: norbait ideia
bategaz etortzen bada nik hainbat disei-
nu egingo dizkiot, berak aukera dezan. 
—Gorlizko mota honetako lehenengo
denda zarete, ezta?
—Bai, eta Mankomunitateko herrietako
lehenengoa ere bai. 2006. urtetik ‘grow-
shop’-a izan dut lokal honetan, baina
hamar urte baino gehiago daroat nire
kabuz tatuajeak egiten.
—Modan ei dago tatuajeak egitea...
—Bai, gero eta jende gehiago animatzen

da tatuaje edo piercing-ak egitera. Egun,
adin guztietako jendea animatzen da;
lagun baten amari ere egin izan diot!
Jende gehiena minaren eta orratzen bel-
dur da, baina makina ikusten dutenean
lasaitzen dira. Min gehiago egiten du
txerto batek! 
—Zer da jendeak gehien eskatzen
duena?
—Eskualde honetan nik uste jendeak
tatuaje handiak gustuko dituela; bularre-
an, hanketan e.a. Bost ordu egoten naiz

batzuetan tatuatzen. Zalantza barik,
emakumeek leku mingarriagoetan egiten
dituzte tatuajeak (hanka eta besoen
barruko aldeak, adibidez), baina gero
gutxiago kexatzen dira minagatik. m

«Emakumeek
leku mingarriagoetan

egiten dituzte tatuajeak»

Urduliz

Aberasgarria da Urdulizko toponimia,
amaitzear dagoen ikerketaren arabera

[herriak]

JAITXOA BARRIKAN BLAS
DEUNA EGUNEAN
Blas Deuna egunerako, otsailaren 3rako,
egitarau berezia prestatu dute Barrikan.
Goizean meza nagusia izango da Andra Mari
Elizan (Elexalde), 12:00etan, eta bertan
kordoiak eta erroskillak erosteko aukera
egongo da. Hamaiketakoa ere izango dute,
mezaren ostean. Arrastian, barriz, trikitixa
eta karamelu eta pastelen txanda helduko
da, Elorduy Egoitzan. Ondo pasa!

‘BIZIKLETA SAREA’ OSATU
GURA DUTE ESKUALDEAN
Bidegorri-sarea handitzeko proiektua abian
jarri du Uribe Kostako Mankomunitateak.
Sare barriak 71 kilometroko luzera izango
luke (egun 11 kilometro ditu) eta zazpi
herriak euren artean eta Mungialdeagaz
lotuko lituzke. Herritarrek prozesuan parte-
hartzeko aukera izan dute. Izan ere,
urtarrilean bilera ireki bi antolatu zituzten
txirrindularien ekarpenak jasotzeko. 

PREBENTZIO IKASTAROA
GURASOENTZAT
Nerabeen gurasoentzat zuzendutako
prebentzio ikastaroa antolatu du Plentziako
Kultur Etxeak. Hainbat gai jorratuko dituzte:
drogen arriskua, sare sozialak, semen-
alabak arriskuetatik babesteko baliabideak
e.a. Ikastaroa martxoaren 14 eta 21ean
izango da, 19:00etatik 20:30etara, baina
otsailaren 16a baino lehen emon behar da
izena, Goñi Portalen bertan.

Izen batzuek luzera nabarmena dute: Elortzaburuarrekoa, Dobarantxomintxuena e.a.

Urtebete baino gehiago ikertzen egon
ostean, amaitzear dago Urdulizko leku-
izenen ikerketa toponimikoa. Agustin
Egaña Abad izan da ikerketaren ardura-
duna, Urdulizko Udalaren dirulaguntza
bati esker, baina Uribe Kostako Man -
komunitatearen eta Euskaltzain diaren
babesa ere izan du. Ikerketaren helbu-
rua herriko jatorrizko izenak berresku-
ratzea izan da, urduliztarrek ezagut di -
tzaten. Izan ere, hainbat dira urteen
poderioz galdu edo gazteleratu diren
euskarazko izen jatorrak.

Udal iturriek azaldu dutenaren ara-
bera, ikerketa sakona izan da. Izan ere,
Egañak bibliografia aztertzeaz gain,
kale-azterketak ere egin ditu, eta hain-
bat urduliztarrakaz elkarrizketak egin
ditu (batez ere adineko auzokideakaz).
Horretaz gain, abendu akabuan erakus-
keta egin zuten Kultur Etxean, orain
arte egindako lana ezagutzera emateko.

Bertan, auzokideek euren ekarpenak
edo zuzenketak egiteko aukera izan zu -
ten. Izan ere, proiektua amaiera-fasean
dago, baina oraindino badago aukera
ekarpen gehiago egiteko. 

Orain arte jasotako datuen arabera,
Urdulizko toponimia oso aberasgarria

dela ondorioztatu du Egañak. Batez ere
kontuan hartuta Urdulizek zazpi km²-
ko zabalera baino ez duela. 

Halan da be, hainbat berezitasun to -
patu dituzte. Berbarako, bertako etxe uga-
rik euren izena gorde dute. Halaber, Biz -
kaiko beste herri batzuk legez, Urdu lizek
ezaugarri berezi bat du: izen batzuk luzera
nabarmena dute (Elortza buruarrekoa,
Dobaran txomintxuena e.a.). m

Adineko urduliztarren
artean elkarrizketak

egin ditu Egañak

Urt. 30 - Ots. 13
Zuon ekitaldiak iragartzeko • Posta elektronikoa: agendauk@aldizkaria.biz • Tf. 94 491 13 37

ZINEMA

GETXO
4Tourneé. Otsailak 3, 21:00etan.
Areetako Andres Isasi Musika
Eskolan. 2,90 euro.
4Luke eta Lucy. Otsailak 5,
17:00etan. Areetako Andres Isasi
Musika Eskolan. 2,10 euro.
4Nader y Simin, una separacion.
Otsailak 10, 21:00etan. Areetako
Andres Isasi Musika Eskolan. 2,90
euro.
4El rey leon. Otsailak 12,
17:00etan. Areetako Andres Isasi
Musika Eskolan. 2,10 euro.

BERANGO
4The company men. Otsailak 4,
19:00etan. Berango Antzokian. Doan.
4Luke eta Lucy. Otsailak 12,
18:00etan. Berango Antzokian. Doan.

ERANDIO
4La noche de fin de año. Otsailak
5, 19:30ean. Astrabuduko Josu
Murueta Kultur Etxean. 2 euro.

LEIOA
4Whisky. Otsailak 7, 20:00etan.
Kultur Leioan. 2 euro.
4Donde este el dinero. Otsailak
14, 20:00etan. Kultur Leioan. 2 euro.

SOPELA
4Up in the air. Otsailak 9,
17:30ean. Kurtzio Kultur Etxean.
4Los pitufos. Otsailak 12,
18:00etan. Kurtzio Kultur Etxean.

MUSIKA

GETXO
4Izaskun Palacio. Otsailak 2,
20:00etan. Algortako Satistegi
kafean. Doan.
4Tom Boyle. Otsailak 9, 20:00etan.
Areetako El Comercio kafean. Doan.

ERAKUSKETAK

GETXO
4Edith Kiriakovaren akrilikoak.
Otsailaren 11 arte. Algortako Kultur
Etxean.
4Arte Ederretako ikasleak.
Otsailaren 13tik aurrera. Algortako
Kultur Etxean.
4Itsasoko bideak. Otsailaren 14tik
martxoaren 4ra. Algortako Torrene
aretoan.

Femina(ha)stea Algortan, otsailaren 6tik 12ra
Aurten hamar urte beteko du Bilgune Feministak eta, Algortan ere,
hainbat ekintza antolatu dute, Femina(ha)stea deritzon ekimenaren
barruan, otsailaren 6tik 12ra: lehen egunean inauguratuko dute
erakusketa, algortar emakumeen sorkuntza feministari buruz,
Martikoenako eraikinean; otsailaren 9an, mahaingurua egingo dute
Eztabaida gunean, korronte feministei buruz, 19:00etan; eta, hilaren
11rako, zapatua, FEMINeguna antolatu dute. Besteak beste,
autodefentsa feministari buruz solasaldia egingo dute emakumeen
artean, 11:00etan; bazkaria Txorimalo Gaztetxean izango da, eta,
bazkalostean, dantza ikuskizuna eta kontzertua.

• Non: Algortan  • Noiz: Otsailaren 6tik 12ra

PLENTZIA
4Lucia Polanco. Otsailaren 15 arte.
Goñi Portalen.

ANTZERKIA

SOPELA
4Mr Red eta Mr Blue. Otsailak 5,
18:00etan. Kurtzio Kultur Etxean.
3 euro.

GETXO
4Kontularien kluba. Otsailak 10,
19:00etan. Algortako Kultur Etxean.
Doan.

LEIOA
4Contra el viento del norte.
Otsailak 10, 20:30ean. Kultur Leioan.
12 euro.
4Baltasar jaunaren animaliak.
Otsailak 11, 18:00etan. Kultur Leioan.
5 euro.

BERANGO
4El banquete de Agatona. Itzartu
taldea. Otsailak 11, 19:00etan.
Berango Antzokian. 3 euro.

ERANDIO
4Maniatic@s. Otsailak 11,
19:30ean. Altzagako azoka
zaharrean. 4 euro.

BESTEAK

PLENTZIA
4Ikastaroa lerrokako patinetan
ibiltzen ikasteko. Izen ematea
otsailaren 27ra arte. Goñi Portalen.

BARRIKA
4Blas Deunaren eguna. Otsailak 3,
12:00etan. Andra Mari Elizan.

GORLIZ
4Formigalera bidaia. Otsailaren 3tik
5era. Izen ematea turismo bulegoan.

LEIOA
4Amodio gutunen lehiaketako sari
banaketa. Otsailak 10, 19:30ean.
Kultur Etxean.
4Santa Ageda sarien banaketa.
Otsailak 11, 12:00etan. Kultur Leioan.

PLENTZIA
4Gurasoentzako ikastaroak. Izen
ematea otsailaren 16ra arte, Goñi
Portalen.

FEMINeguna iantolatu dute otsailaren 11rako

4Feminismoa

[albuma]

Zaldi eroak Gorlizen

Argazkiak: Asier Mentxaka

Lasterketa mota asko egiten da mundu honetan. Uribe Kostan ohituak
gaude ez-ohikoak ikustera, berbarako, Gorlizen. Batzuetan, bertako
hondartza erabiltzen dute lasterketak egiteko, eta, iragan urtarrilaren
14an, oso bitxia den bat egin zuten: zaldi lasterketa. Animalia askok
parte hartu zuen eta ikuskizuna eman zuten, ziztu bizian korrika,
hondarra altxatuz olatuen gainetik. Horra irudi sorta ederra!

[UKirudia][argazkia]

MIKEL MARTINEZ

Erraldoiak
Galean

Olatu erraldoien surf txapelketa
egiten da urtero Galea
lurmuturrean: Punta Galea
Challenge. Mikel Martinez
argazkilariak irudi politak hartu ditu
aurten, eta hona hemen bat
ikusgarria. Azaroan ziren txapelketa
egitekoak, baina, azkenean,
urtarrilaren 3an burutu zuten,
itsasoaren egoera aproposa izan
zelako; itsaso nahasia zegoen baina
baldintzak egokiak ziren: bost
metroko olatuak sortu ziren. Agian,
askorentzat munstroak ziren, baina
surflari trebeentzat... hura
gozamena! Txikia erraldoiaren aurka
da betiko ipuina, baina, oraingoan,
alkarregaz dantzan ibili dira, irudi
ederrenak oparituz. Goza ezazu
orriotara ekarri dugunagaz!

[berbetan]

Testua: I. Sagarminaga 

Besteak beste idazle, iruzkingile, zutabegile den Floren Aoizegaz (Tafalla, 1966) jardun dugu berbetan. Nafarroako
parlamentari (HB; 1987-1997) izan zen, ostean, jardun politikoagatik espetxeratua. 1512-2012 Nafarroa bizirik elkarteko
laguntzaile da eta Independentistak sareko kide. La vieja herida. De la conquista española al Amejoramiento Foral
(Txalaparta, 2002) eta El jarrón roto (Txalaparta, 2005) liburuak argitaratu ditu eta Nafarroako gaizki deituriko lege
“pakzionada”-ren (I. Karlistada bukatutakoan foruen urraketa, ia aboliziora bideratzeko egindako legea) atzean dagoen
mitifikazio eta asmakizuna salatzeko liburua osatzen dabil aspaldi, eta amaitzekotan konkistaren hausnarketa.

—Nafarroa, horren hur… horren urrun?
—Interesgarria izaten da Euskal Herritik,
edo nor bere ohiko ikuspegitik, ateratzea eta
gauzak bestela ikustea. Adi bidez, duela gutxi
Bar tzelonan egon naiz, eta askotan historian
zehar horrelako paralelismo batzuk bilatu
dira Euskal Herria eta Països Catalans arte-
an; ikuspegi horretatik ere bilatu dira para-
lelismoak Pais Valencià eta Nafarroaren arte-
an. Bi kasuetan Espainiar Estatuaren aldetik
horrelako subjektu politiko baten zatiketa-
rako estrategia egon da; ka su batean Pais
Valenciá Kantaluniako Prin tzerritik bereiz-
teko, eta gure kasuan Na fa rroa Araba, Gi -
puzkoa eta Bizkaitik bereizteko. Bi espe-
rientzia historiko ho riei erreparatuz gero na -
baritzen da Na farroan izugarrizko porrota
izan dutela horretan. Egia da, gaur egun, es -
painiar-na barristek horrelako nagusitasuna
dutela, instituzioetan eta hainbat mailatan;
baina, na barmena da jendartean atzeraka
doa zela, eta gora doan joera Eus kal Herria -
ren aldekoa dela. Nik uste au rre rapen han-
diak gertatzen ari direla Na fa rro an, eta Na -
farroa guztiz uztartuta da go ela irekitzen ari
den aro berri honetan. Pozgarria da, ez dela-
ko beti ho rrela izan eta azkeneko 30 urtee-
tan izugarrizko operazio politikoa egin dela-

ko hori nolabait galarazteko; porrot egin
duen ope ra zioa! Alde horretatik, nik behin -
tzat iku s pe gi baikorra daukat; baina, oso
kez kagarria dena da espainiar-na barrista ho -
rien nagusitasuna, eta ba tez ere be raien
eskrupulo eza, edozein gauza egite ko  prest
daude nagusitasun hori mantentzeko, beti
ere herriari hitz egiteko aukera ukatuz. 
—Euskaraz antzeko galdera egin ahal di -
zut; Euskararen Legean beste atzerakada
bat, aldizkariak desagertzera behartuak...
—Nik uste dut nabaritzen ari dela jendarte-
an zabaltzen ari den haize berria eta, egoera
berri honen aurrean, espainiarzaleek zer egi-

ten duten; egiten dutena da inboluzioaren
bidetik urratsak eman, bideak ixten ari di -
ra... Beldur dira, jakin baitakite gauzak al -
datzen ari direla beraien interesen eta egitas-
moen kontra; orduan, nik uste dut halako
ba rrerak edo oztopoak jartzen ari direla.
Konturatzen dira Euskararen Legeak ere po -
rrot egin duela, Euskararen Legearen helbu-

rua zen euskararen zabalpena eta hedapena
galaraztea, geldiaraztea; ikusten baitzuten
euskararen berreskurapen-joera nabarmena
zela, jende askok horixe nahi zuelako eta
indar handia egiten ari zelako Nafarroako
jendartean. Horri aurre egiteko asmotan
egin zuten halako “zonifikazioa”, ghetto bi -
la katzeko jadanik euskarak horrelako pre -
sen tzia zeukan lekuetarako, eta Nafarroa ko
bes te lurraldeetatik, edo eskualdeetatik, no -
labait kanpo uzteko. Horrek porrot egin du;
gaur euskara zabaltzen ari da bazter guztie-
tan, eremu “vascofono” horretatik kan po
gel ditzen direnetan ere, eta gainera euskara-

ren aldeko jarrera nabarmentzen eta zabal -
tzen ari da. Adib.: berriki Tafallako Uda lak,
gehiengoz, eremuz aldatzeko eskaera egin
du, baina gehiengo argi horrek ez du inola-
ko oihartzunik izan; Parlamentuan kon tra -
koa gertatu da, esanguratsuki, PSOEk gauza
bat bozkatu zuen Tafallan eta beste bat Iru -
ñean. Baina eboluzio hori ematen ari da,

Nafarroatik, ezkortasun barik!

“Nik uste Nafarroa guztiz uztartuta
dagoela irekitzen ari den aro berrian;

pozgarria da, ez delako beti horrela izan”

Floren Aoiz

ere bai. Baina, horrez gain, nik uste, horre-
lako urteurren batek, azken finean, aurten
ez da bakarrik Nafarroaren konkistarena,
Gernikako bonbardaketarena ere bada,
beste maila batean badago ere... Beta ema-
ten digu, nazio gisa horrelako hausnarketa
egiteko eta pentsatzeko: hau izan da, ezagut
dezagun nolakoa izan den gure iragana,
hausnar dezagun horretaz, baina batez ere,
ikas dezagun horretatik; batez ere geroari
begira jartzeko. Hauxe da gertatu zaiguna,
hauxe da egin digutena, eta beharbada aski
esan eta bestelako bidea hautatzeko unea da.
Uste dut egin dezakegun eta urteak ematen
ahal duen onena hori li tza te keela, ez da ba -
karrikan historiaren inguruko horrelako
etengabeko lehian murgiltzea, hortik lo hia
horretan itotzea, nolabait hausnarketa
komun, kolektiboa egitea baino, etorkizu-
nak eman behar digunaz eta etorkizunari
eskatu behar diogunaz. Eta nik zer eskatzen
diodan edo galdetuz, bada nik estatuaren
beharra azpimarratuko nuke; historian
zehar argi gelditu da zer den estaturik gabe
gelditzea, eta estaturik gabe beste estaturen
menpe bizitzea, eta nolabait horrelako haus-
narketa horretatik, nik behintzat, on -
dorioztatuko nukeena hau da: tragedia han-
dia izan dela Euskal Herriarendako estaturik
gabe gelditzea, eta beraz, lehenbailehen
geure estatua lortu behar dugula. Azkeneko
urtetan gauza asko esan dira estatuei buruz,
estatu guztiak desagertuko zirela, Europan
ez dakit zenbat gauza gertatuko zirela, ero-
mena zela independentzia bilatzea gaur
egun... baina, Europako egoerari errepara -
tzen badiogu nabarmena da estatuek izuga-
rrizko funtzioa bete tzen dutela oraingoz, eta
gainera, nabarmena da ere Europan herri
aurreratu batzuek ere independen tzia bila -
tzen dutela, Eskoziak, Flandriak edo katala-
nen kasuan e.a. Eta hori dela Euskal He -
rriaren bidea etorkizunean, menpekotasuna
oso tragikoa eta katastrofikoa izan delako.
—Nazioartean berbaldiak emon dituzu, ez
ei da erraza gure herriaren egoera azaltzea...
—Egia esan, ezuste eta ustekabe asko hartu
eta bildu ditut nazioartean. Batzuetan uste

duguna baino gehiago ezagutzen delako
Euskal Herriko egoera, uste dugun begirune
edo sinpatia zabalago eta sakonagoak dau-
delako... Gutaz esaten dena gezurra da,
baina batzuetan guk ere sinesten ditugu gu -
re edo guk pizten ditugun elkartasunei bu -
ruzko gezur asko; pentsatuz guztiz isolatuta
gaudela nolabait beste Euskal Herri ba tekin
amesten dugunok e.a. Eta ez da egia, elkar-
tasun handia da! Beste alde batetik, nik uste,
ezagutza eza ere oraindik handia dela, mani-
pulazio handia egon delako; eta batez ere
azken bi urteetan, iaz bereziki nik nabaritu
dudana izan da... eta horrek azaltzen eta ar -
gitzen ditu Es painiar eta Fran tziar Go ber -
nu en aldetik, batez ere Espai ni arra ren alde-
tik, hartu di tuz ten erabaki ba tzuk,  eta hu -

rrengoa da: te rrorismo/antiterrorismo para-
digmaren erorketak zer efek tu dituen. Es -
pai niar Esta tu a ren propaganda erortzen de -
nean, eta kriminalizazioaren edozein aitza-
kia desagertzen denean, irekitzen diren bi -
de ak izugarriak dira. Aintzat hartu behar
dugu euskaldun asko ibili direla eta dabil -
tzala munduan, Euskal Herriko diaspora,

batzuen arabera, 10 milioi ingurukoa da, ez
dakigu hainbestera iritsiko den, baina 4
milioitan kalkulatzen da Uruguai, Argen ti -
na eta Txilen bakarrik bizi direnak. Horie -
tarik asko ez dira euskaldun sentitzen inon-
dik inora; baina, hurbiltasuna badago, jende
askok mantentzen du lotura edo hurbilta-
sun hori; ho rrek izugarrizko aukerak ema-
ten dizkigu gaur egungo euskal herritarroi
gure egoera ezagutarazteko eta alkartasuna
bi latzeko. Nik us te, egoera berri honetan,
elkartasunerako, he men zer gertatzen den
eza guta razteko eta halako konplizitatea bi -
latzeko izugarrizko aukerak ireki tzen ari di -
rela; eta erronka da jendarte bezala hori ba -
liatzen jakitea. Azken finean, lagunak be har
ditugulako munduan; gus tatu ala ez Fran -

tzia eta Espainia estatu bo te re tsuak dira eta
propaganda handia egiten du te eta egiten
jarraituko dute, egoera be rriak ez du egun
batetik besterako aldaketa ekarriko, eta
horri aurre egiteko geu gara protagonista
handienak, baina nazioartean lor daitezkeen
horrelako konplizitateak oso inportanteak
eta beharrezkoak izango dira. m

badirudi batzuk eboluzioaren, gerta tzen ari
denaren beldur direla, eta nolabait euskara-
ren inguruan halako bataila manten tzeko as -
moa dute, euskararen pertsekuzioan oinarri-
tu direlako, eta horren porrotak minduta!
—Aldaketa-sasoi itzela bizi izan dugu, etor-
kizunak abiadura mantsoagoa ei dakar?
—Analisi politikoa egitean segituan nabari -
tzen da halako kezka; gauza asko gertatu dira
2-3 urtetan, oso bizkor joan dira gauzak...
Teoriak nolabait esaten du zaila izango dela,
edo izan daitekeela, bizkortasun hori luza -
tzea, beti ezin daitezkeela hain bizkor gerta-
tu. Baina batek daki! Ezen momentu batzue-
tan inertzia baldin bada geldialdia, beste ba -
tzuetan inertzia mugimenduarena da. Kasu
honetan, nik uste inertzia handia izan daite-
keela eskaera handiak daudelako; konpromi-
so handiak eragile batzuen aldetik, berriz, ez
beste batzuen aldetik. Bai na, nik uste, jen-
dartearen gehiengoaren aldetik izugarrizko
es kaera dagoela hau bizkor eta aurrera joan
da din. Baikorra naiz, beharbada orain arteko
biz kortasun be rarekin ez, zeren gauza asko
ger tatu dira, gainera orain PPren joera dena
mantso tzea eta geldiaraztea izanen da; baina
nik uste, jendartearen eta hainbat eragileren
presioek ondorioak ekarriko dituela eta gau-
zak aldatuko direla eta erritmoa, maila bate-
an, mantenduko dela. Baina, egia esan, in -
kog nita handia da; esan bezala PP ez datorre-
lako bide horretatik, PSOE ere ez zetorren,
baina PPk bestelako bidea ibili nahi du. Ha -
lere, baikorra naiz, ikusi eta ikasi di tu gulako
gauza asko azkeneko urteetan! Ikasi dugun
gauza bat da blokeo egoeran ezinezkotzat jo -
tzen genituenak gerta daitezkeela, gerta tzen
direla! Benetako eta gauzak lortzeko estrate-
gia ona prestatuz, gauzatuz gero; zeren Eus -
kal Herrian dauden indarrak izugarriak dira,
eta indar horiek bide onetik eta behar bezala
aktibatzen direnean lor daitekeena, nire ustez
behintzat, lortu dena baino askoz gehiago da.
—Heldu da 2012a, aurton betetzen dira
500 urteak. Aurretik ikerketa, bilketa, lan-
ketan jardun duzue; heldu den honetan zer?
—2012. urtea, pixka bat Nafarroako ibilbide
historikoaz aritu garen edo kezka hori izan

dugunendako ikur-urtea dela.
—Durangoko azokan gaiaren inguruko
liburu andana saldu zen, interesa bada...
—Bai, garai batean ez bezala, orain kezka
hori bada. Garai batean gutxi batzuena baino
ez zen, orain, berriz, jende askok sentitu du
kezka hori, eta uste dut onuragarria dela; as -
kok jakin nahi duelako zer gertatu zen iraga-
nean Nafarroarekin, zer izan zen Nafar Es ta -

tua, Euskal Herriak bere buruarendako egin
zuen Estatua izan zela, indarrrez kendu zigu-
tela e.a. Hori dena, nik uste, ondare kolekti-
botzat hartzen ari da, neretako aurrerapen
handia da, kontzientzia politikoan urratsa
delako eta gainera, ibilbide historikoaz jabe -
tzen garen heinean zer egin diguten ikasten
dugulako eta Euskal Herria menperatzea no -
la lortu duten jakitea ere oso inportantea da.
—Egundoko ezjakintasuna, ezkutatzea ere
egon delako horren inguruan...
—Bai, azterketa luzea litzateke horren non-
dik norakoak argitzea edo horretan sakon -
tzea, baina hainbat hamarkadatan nagusitu
den posizioa, baita abertzaletasunean ere,
horren ukapena izan da, edo horren ezagutza
ezan oinarritutako jarrera. Azken finean,
EAJ-ren inguruak, Sabino Aranak sortutako
lehenbiziko edo nolabait esateko nazionalis-

mo moderno horrek sorbalda eman zion
Nafarroako esperientzia, ibilbide historiko
horri, eta beste tesi batzuetan sostengatu,
oinarritu zen, batez ere itunak, Espainiarekin
eta Gaztelarekiko hi tzarmenak-eta... fikzio
historikoak direlarik. Hutsune handia egon
da, gainera hutsune horrek abertzaletasuna-
ren garapena zaildu du Nafarroan, hori ere

aipatu beharrekoa da, eta zorionez joera hori
gainditzen joan da azkeneko urteetan. Ha -
lako guztietan be zala, hori onuragarria izanik
ere, arriskua ere badakar, eta da: historiari
edo iragan edo ibilbide historiko horri hain-
bat urtetan behar zuen garrantzia baino gu -
txiago eman zaionez, beharbada orain beste
muturrera pasa tzea eta etorkizunerako
proiektuen nolabait oinarritzat hartzea. Eta

iragana ez da etorkizunerako eredu; iragana
oso inportantea da, iragana ezagutu behar da,
iraganaren ezagu tzatik ondorio eta  ikaskizun
asko atera daitezke, baina geroa ez da horrela
eraikitzen, geroa borondatean oinarritzen da,
geroa, az ken finean, gaur egungo jendartea-
ren protagonismoan oinarritzen da. Beraz,
ongi dago egindako aurrerapena, baina kasu!
Mu ga ere markatzen, gauzak bere neurrian
jar tzen ere jakin behar dugu. Batzuetan arris-
ku hori, nik behintzat, penaz ikusten dut;
nolabait garai batean ahaztuta bazegoen, edo
gaizki edo oso gutxi bagenekien, orain ibilbi-
de historikoari eta historiari soberako ga rran -
tzia ematea... hori ere kaltegarria litzateke. 
—Ekitaldien urtea izango ei da, baina kon -
tu sinbolikoetan bakarrik lotuko ete dira?
—Nik uste dut horixe dela erronka, nolabait
espainiar eta nabarristen aldetik data ospatze-

ko horrelako batzordea osatu dute eta hortik
ospa tzearen aldetik etorriko dira, gehienez;
konkista ospatzeko zerbait balitz bezala!!
Horren aurrean, argi dago, ibilbide histori-
koaren inguruko argipenak eman behar dire-
la, herri gisa geureganatu behar dugula geure
ibilbide historikoaren ezagutza, eta horren
inguruko kritika eta azteketa eta hausnarketa

“Indarrak izugarriak dira, (...) behar
bezala aktibatzen direnean lor daite -
keena lortu dena baino gehiago da”

“Tragedia handia izan da estaturik
gabe gelditzea, beraz lehenbailehen

gure estatua lortu behar dugu”

[berbetan] [florenaoiz]

“Iragana ez da etorkizunerako eredu;
oso inportantea, ezagutu beharre koa,
baina geroa ez da hala eraikitzen...”

[gorlizkokulturetxea]

ALEJANDRO AHEDO DIEZ

CARLOS SUBERO AGREDA
34UK

[fotografia]

Gorlizko postalak

Argazkiak: Gorlizko Kultur Etxea

Billano irla, Astondo ingurua, pinudia, itsasargia,
hondartzako ilunsentiak, ospitalea... Gorlizko Kultur Etxeak

urtero antolatzen duen argazki lehiaketak agerian utzi ditu Gorlizek ezkutatzen dituen
altxor naturalak. Iaz lehiaketaren XIX. edizioa izan zen,

eta saria herrian bertan lotu zen, Eider Azkorra gorliztarra
izan baitzen irabazlea (aldizkariaren azalean ikus dezakezu bere argazkia).

Aurtengo lehiaketan parte hartu gura baduzu, hasi klik egiten!                                                                                                                                      

NEREA ITURREGI ROJO



[fotografia]

[gorlizkokulturetxea]

JESUS MARIA RODRIGUEZ CABAÑAS

EIDER AZKORRA IJONA

FRANCISCO LARRAURI UNIVERSO

EIDER AZKORRA IJONA



[fotografia]

[gorlizkokulturetxea]

ISABEL PORTUONDO BARCENA

OIHANE ZUBELDIA

JOSEBA SANTAMARIA ARRIETA

VICKY LAPEYRA AHEDO

“Barandiaranen haziak egundoko lora-sorta eman du eta
guztiei esker ezagutzen dugu gure aurrehistoria”

Jose Mari Velez de Mendizabal > Barandiaran Fundazioko presidentea

—Ia 102 urte bizi izan zen
Barandiaran, bizitza luzea eta oparoa?
—Lan bizitza luzea, eskuzabala eta abe-
ratsa. Ez zuen egituratu bere lana indibi-
dualki; besteengana iristeko ahalik eta
modu errazenean zabaldu behar zuen
lana, eta, horretarako, jarraitzaileak sortu
behar zituen. Gasteizko seminarioan
Eusko Folklore aldizkaria sortu zuenetik,
1921ean, bere ingurura bildu zituen
ikerlari afizionatuak. Ilusio handia zeu-

katen, garbi baitzeukaten Euskal
Herriaren izan ala ez izan bizi zutela:
modernotasunak jaten zuen errealitatea
eta, Jose Miguelek ezagutu zuen mundu
irreala, mitoak eta legendak, desagertze-
ar zeuden. Gure aurretik mundu bat
izan zela jakitea zor diogu: hark abiatu
lana izan ez balitz, ez genukeen ezagutu-
ko; etnografia munduaz ari naiz.
—Eta arkeologiari dagokionez?
—Gauza bera. Orduan inor gutxi ardu-

ratzen zen aurrehistoriaz eta benetako
zientzia arauturik ez zegoen: orain ehun
urte, euskal kultura zer zen galdetu izan
bagenu, inork ez zukeen jakingo eran -
tzuna. Jose Miguelek lan hori egituratu
zuen. Batez ere, erbestetik itzulitakoan
bildu zituen gazte barriak aurrehistoria
eta arkeologiara. Azken horiek, gerora,
belaunaldi barriak ere hezi zituzten.
Hau da, Barandiaranen haziak egundo-
ko lora-sorta eman du, eta gure

aurrehistoria ezagutzen dugu guztiei esker.
Ehun urteren buruan aldaketa handiak
gertatu dira zientzian, eta orduko postula-
tuak agian gaindituta daude; baina Jose
Miguelen teoria zientifikoa erreferentea
da, eta, horregatik, gaur egun teoria zehat-
zagoak dauzkagu. Europa osoan oso goi
mailako zientifikoa izan da.
—Euskal Herritik kanpora gehiago
aitortu zitzaion bere lanaren garrantzia?
—Duda barik. Batetik, hemen ezjakinta-
sun handia zegoen, eta, bestetik, abertza-
letzat eta separatistatzat hartzen zuten,
hain zuzen ere, aipatu lanak garatzeagatik.
Bera zientifiko eta apaiza zen, baina seku-
la ez zuen aurkeztu bere burua politiko
gisa. Elizan ere zailtasunak izan zituen,

borrokatu behar izan zuen elizaren jerar-
kiaren kontra: gotzainak debekatzen zion
etnografia laborategian lan egitea edota
Eusko Ikaskuntzaren bileretara joatea.
—Fundazioan haren lana gordetzen
duzue?
—Jose Miguelek sortu zuen fundazioa
bere lana babestu, gorde, ezagutarazi eta,
hari buruz, gura beste ikerketa eta haus-
narketa egin dadin; 1988an sortu zuen, ia
ehun urtegaz. Liburuak ere argitaratzen
ditugu eta gura duen orok eska dezake
informazioa. Gainera, urtero ematen du -
gu beka, Barandiaranen lanean oinarritu-
tako ikerketa lanak egiteko. Eta denbora
gehien hartzen digu Barandiaranen egu-
nerokoa, poliki transkribatzen ari gara. m

[erreportajea]

Jose Miguel Barandiaran > Uribe Kostako indusketa-lanak

Antropologo, arkeologo, ikerlari, aitzindari,
euskaldun... Eskerrik asko, On Joxemiel!

1991ko abenduaren 21ean hil zen Jose
Miguel Barandiaran, antropologo eta
arkeologoa, ia 102 urtegaz. Dagoeneko
joan dira beste 20 eta, urteurrena aitzakia
hartuta, Barandiaranen lana oroitzeko
aukera baliatu dugu, baita Uribe Kostan
egindakoaren barri emoteko ere.

Ataungo San Gregorioko Perune
Zarra baserrian sortu zen mundura Jose
Miguel Barandiaran, 1889an. Teologia
eta Filosofia ikasi zituen Gasteizko semi -

narioan. 1914an, apaiz izendatu eta Bur -
gos era bidali zuten Teologia Lizen -
tziatura lortzera. Bere kasa ikasi zuen
Magisteritza eta bestelako gaiak ere

landu zituen. Laster piztu zitzaion gogoa
euskal etnografia eta arkeologia iker -
tzeko. Lapurdin erbestean egon zen

1953ra arte, baina orduan ere segitu
zuen ikerketakaz. Haren lanak, ordea,
oihartzun handiagoa eduki zuen
nazioartean, garai hartan, euskal kultura
bera ukatzen bai tzuen Espainiak. Halere,
eta Jose Miguel de Barandiaran
Fundazioko presidente den Jose Mari
Velez de Mendizabalek dioenez, “Baran -
diaranen haziak egundoko lora-sorta
eman du, eta gure aurrehistoria ezagutzen
dugu guztiei esker”.

[josemiguelbarandiaran]

Uribe Kostan ere lan egin zuen
Ataungoak: arkeologia-indusketak egin
zituen Barrika aldean. Jose Miguel de
Barandiaran Fundazioak emandako
informazio eta agirien arabera, Getxo,
Plentzia eta Urduliz arteko eremua
ikertu zuen 1959an, Antonio Agirre eta
Mario Grandegaz batera.

Ondoko labarrak eta hondartzak
ikertu zituzten (dokumentu originaletan
Barandiaranek berak idatzi moduan):
Arriatera, Aspiribil eta Meñakotz. Men -
diak ere ikertu zituzten: Azkorri, Kukulu
eta Kurtzia. Azken inguru hori eta bertako
harri silizeoak ikertu zituen gehien, luze eta
sakon: “harri silizeoak direla-eta daude

hainbeste suharri eta kuartzita inguruan”,
oharren arabera. Kurtzia mendia eta
ingurunearen osaketa ere azaldu zuten agiri
horietan: ‘inoceramus’ marga geruza ia
bertikalek osa tzen dute Kurtzia, batzuetan
silize eta ‘orbitoide’-hareagaz txandakatuta;
Goi-Kretazeoko lurra da eta ez da falta, ez
kareharririk, ez triasiko margarik; batez
ere, Aspiribil eta Barrika artean. 

Lurrazpiko egitura  hondar ‘eolikoz’
estalita dago eta, beheko aldeetan,
hainbat metroko lodiera dauka. Azken

eraketa hori ez dirudi Erdi-Kuater -
nariokoa baino lehenagokoa eta suha -
rrizko hainbat geruza dauzka, aro des -
berdinetakoak. Horrela da Iturralde
baserria eta Aspiribil artean, Errekalde
baserriaren inguruan eta Ollagortako
areatzan. Azken horretan ikusi ahal izan
zuten lurraren osaketaren kronologia.
Uribe Kostako osaketa geologikoaren
hastapenak zor dizkiogu, besteak beste,
Ataungo Aita Barandiarani. m

Bere lanak oihartzun
handiagoa izan zuen
nazioartean, euskal

kultura ukatua baitzen

Kurtzia (Barrika)
ingurua sakon ikertu

zuten Barandiaran eta
bere lankideek

Barandiaran (1889-1991)

Jose Miguel de Barandiaran Fundazioak emon digu eskualdean egin lanari buruzko informazioa

Jose Miguel de Barandiaran izan
zen aitzindaria. Bidea zabaldu eta
askok segitu zioten: haiei esker
ezagutzen ditugu orain euskal
etnografia zein aurrehistoria. Uribe
Kostan ere ikerketak egin zituen
On Joxemielek.



[zinema]

Aniztasunaren alde eta arrazakeria-
ren kontra urrats gehiago emateko hel-
buruagaz, ‘Zubiak’ deitutako I. Film
Labur lehiaketa antolatu du Getxoko
Udalak. Aurten ospatuko dute lehenbi-
zikoz, eta udal arduradunek azpimarra-
tu duten legez, lehiaketagaz “kultur
aniztasunari balorea emon eta arrazake-
riaren adierazpenak salatu” gura dituzte.
Halaber, zinemaren bitartez getxozta-
rrak hausnarketara bultzatzea da helbu-
rua.

Lehiaketa antolatzeko orduan,
Madrilen SOS Racismok antolatzen
duen Arrazakeriaren kontrako Film
Labur Jaialdia hartu dute eredu gisa.

Zubia aniztasunagaz
Arrazakeriaren kontrako I. Film Labur
lehiaketa antolatu du Getxoko Udalak

Info+: www.zubiak.getxo.net

Hain zuzen ere, SOS Racismo elkarte-
ko Zuria Arzua izango da epaileetako
bat, Borja Crespo (zinema zuzendari
getxoztarra), Manu Gomez (Getxoko
zine-kluba), Rosabel Argote (CEAR
Euskadi) eta Getxoko Etorkinen
Plataformako kide bategaz batera.

Lehiaketara aurkezten diren lanek
hogei minutuko luzera izan beharko

dute asko jota, eta gaiak aniztasun kul-
tural, sozial edo erlijiosoagaz lotuta
egon beharko du, betiere salatzeko
ikuspegia galdu barik. Filmak DVD
euskarrian aurkeztu beharko dira, eta
gazteleraz edo euskaraz eginda ez
badaude, azpitituluak eroan beharko
dituzte. Lanak aurkezteko epea otsaila-
ren 24an amaituko da, eta hiru sari
banatuko dituzte lehenengo hiru txa-
peldunentzat: 400, 300 eta 200 euro,
hurrenez hurren. 

Epaimahaiak martxo akabuan jaki-
naraziko du epaia, Arrazakeriaren kon-
trako Nazioar teko Egunaren harira.
Hautatutako materialak saio bitan
proiektatuko dira eta beste hirugarren
bat izango da martxoaren 30ean,
Andres Isasi musika eskolan. m

Film laburrak aurkezteko
epea otsailaren

24an amaituko da

[musika]

Hurrengo kontzertua Algortako Irish Pub-en izango da, otsailaren 23an

Inoren Ero Ni taldeak bere
ibilbideko hirugarren diskoa
kaleratu du Bidehuts
plataformagaz. Fregoli
izeneko lan barri honek
2008an hasitako trilogia
osatu du, Gronhölm eta
Fosbury-ren ostean. Binilo
formatuan baino ezin
daitezke eskuratu (nahiz eta
CDa ere badakarten), eta
hirurak disko laburrak dira,
bospasei kantukoak. 

Fregoli
Inoren Ero Ni
Bidehuts

Deustuko Gazte Lokalak 20
urtez sustraietatik loreetara
CD bilduma argitaratu du.
15 kantu batu dituzte
diskoan, tartean gazte
lokalaren urtemugaren
abestia. Talde hauek dira
kanta-egileak: Mobydick
getxoztarra, Los Brebes,
Munlet, Early Reflections,
Elfo Negro, All Nighters
Club, Bugatti, Itziarren
semeak, Inserta e.a.  

Sustraietatik loreetara
Deustuko gazte lokala
Deustuko gazte lokala

Euskaraz egindako lehen rap
bilduma, Rapherria, plazaratu
du Info7 irratiak. Hamazazpi
talderen kantuak batu dituzte
diskoan. Tartean daude,
berbarako, Bad Sound
System, Goienetxe Anaiak,
La Chula Potra, 121 Crew,
MAK, Norte Apache eta
Indarrap. Parte-hartzen duten
taldeek bira abiatu eta diskoa
kontzertuetan erosteko
aukera dago.

Rapherria
Egile ugari
Info7 irratia

diskoak

Kontzertuz kontzertu ibili da azken
boladan Hamaiketan musika talde
algortarra eskualde osoan. Lau gaztek
osatzen du taldea: Inhar Endaya (bateria
eta aho tsa), Maren Goienaga (abeslaria),
Jabi Gangoiti (gitarra eta ahotsa) eta
Imanol Rodriguez ‘Ima’ (baxularia).
Musika-taldeen harrobia ziurtatua dago
Algortan!
—Zelan sortu zen Hamaiketan musika-
taldea?
—Orain dela hiru urte hasi ginen gutxi
gorabehera. Hasieran Ima, Jabi eta hiru-

rok geunden, eta ez genuen abeslaririk.
Aurrerago Maren etorri zen abeslari
lanak egitera. Ezagunak ginen laurak.
—Eta zer dela eta ‘Hamaiketan’ izena?
—Taldearentzat izen bat pentsatzen ibili
ginen denbora luzez. Astean zehar entse-
atzeko ordua jartzeko orduan, kontura-
tu ginen gaueko hamaiketan lotzen
ginela beti, ordu horretan bakarrik ahal
genuelako, eta horregatik jarri genion
izen hori azkenean.
—Zer-nolako estiloa jorratzen duzue?
—Gure abesti propietan rock alternati-

boa jorratzen dugu batik bat, pop puntu
batzuekaz. Guri gustatzen zaizkigun tal-
deen bertsioak ere egiten ditugu: Berri
Txarrak, Gatibu, Urtz e.a.
—Zeri buruzkoak dira zuen letrak?
—Gure inguruan ikusten ditugun egu-
neroko arazoei buruz idazten dugu: ku -
tsaduraren inguruan, gehiegizko ekoiz-
penari buruz e.a. Maren arduratzen da

batez ere letrak idazteaz, baina nik ere
batzuetan laguntzen dut. Kanta danak
euskaraz egiten ditugu beti. 
—Azkenaldian kontzertu nahikotxo
eskaini duzue...
—Bai, Gazte Martxan, Hezetasuna
auzoko jaietan, Txorimalo Gaztetxean
e.a. Momentuz Uribe Kostan eta
Mungian jo dugu, baina kanpoan ere jo
gura dugu, aukera sortzen bada!
Hurrengoa Algortako Irish Puben izan-
go da, otsailaren 23an, 20:00ak aldera.
—Maketa ere grabatu duzue!
—Bai, duela lau hil grabatu gendun;
myspacetik jaitsi dezake gura duenak.
Orain kanta gehiago ditugu eta graba -
tzeko gogoagaz gabiltza! m

Info+: www.myspace.com/ha11aiketan

«Entseatzeko hamaiketan
lotzen ginelako jarri

genion taldeari izen hori»

“Inguruan ikusten ditugun arazoei buruz abesten
dugu: kutsadura, gehiegizko ekoizpena e.a.”

Inhar Endaya > Hamaiketan taldea



[literatura]

Armiarmaren elektronikoak
Euskal literaturako klasikoen 127 idazlan
gehiago epub eta pdf formatuetan

Telesforo Monzonen zenbait lan dago zerrendan

Urtea bete du Armiarma argitaletxearen
Liburu Elektronikoen Guneak. Hastape -
ne tan adierazi zutenez, “Armiar ma Proi -
ektuak urteak daramatza sarea ba liatzen
literatur lanak osorik jartzeko (...). Xede
horretan, egoki irizten diogu liburu elektro-
niko edo e-liburu edo e-book edo liburu-e
edo dena delako formatu horretan euska-
razko literatur-produkzioak tokia izan
dezan, euskarazko literatur lanak ere eus-
karri berrietan izan ditzagun.” 

Euskal literaturan klasiko izenagaz
sailkatu diren la nakaz ekin zioten bideari,
eta orain hilabete eskas zerrendari beste
127 lan gehitu dizkiote; 39 poesiazko, 32
antzezlan, 19 narratibazko, 19 kronika
eta saiakera, 18 erlijiozko. Besteak beste,
hurrengo idazleenak: Pierre Urte, J.

Bautista Agirre, Etxahun, J. Ignazio
Iztueta, J. M. Hiri ba rren, J. P. Arbelbide,
Kirikiño, Larreko, Emeterio Arrese,
Orixe, Xabier Lizardi, A. M. Labaien,
Nemesio Etxaniz, Telesforo Monzon, Lo -
tsati, Manuel Lekuona, Federiko
Krutwig, Piarres Larzabal, Mariano Izeta,
Sal ba tore Mitxelena, Martin Ugalde, Jon

«Danatara, 320 klasiko eta
Literatura Unibertsaleko 

ia beste 60 lan»

Mi rande, Jose Mari Satrustegi, Mikel
Zarate, Manex Erdo zaintzi-Etxart e.a.
Danatara ia 320 klasiko irakur daitezke
sarearen bitartez, edota epub zein pdf for-
matuan bakoitzaren ordenagailu edo “ira-
kurgailura” jaitsiz. XVI. mendetik XX.
mendera bitarteko idazle andanaren eus-
kal lanek osatzen dute eskaintza.

Horrez gainera, “euskarara ekarritako
hainbat obra, garrantzitsu, Literatura
Unibertsala bilduman argitaratu direnak”
ere egokitu ditu Armiarma argitaletxeak
formatu barrietara, oro har, sail hori 60
bat liburuk osatzen du oraingoz. m

Info+: www.armiarma.com/liburu-e

Los guardianes del poder...
D. Edwards-D. Cromwell
Txalaparta (itzulpena)

liburuak

Komunikabideen azterketa
kritikoa, korporazio handien
manipulazioaren salaketa e.a.
dira Britainia Handiko Media
Lens (komu ni kabideak azter -
tzeko beha to kia) David
Edwardsen eta David
Cromwell en Los guar dianes
del poder. El mito de la pren -
sa progresis ta lanaren muina.

Xabier Leteri egindako
hainbat elkarrizketa batu,
transkribatu eta, elkarrizke -
ta tzailearen ahotsa isilduz,
Leteren erantzunen bidez
haren bizitzaren, beharraren,
bizipenen, fedearen, adiski -
detasunaren, iritzi politikoen,
kantuen eta abarren barri
jaso du Mujikak.

Xabier Lete (auto)biografia..
Inazio Mujika Iraola
Alberdania

Xabier Unanue > raid modalitateko zaldizkoa

“Europako txapelketan lehiatzeko aukera
izatea da orain nire erronka nagusia”

[kirola]

Hamazazpi urte baino ez dituen arren,
punta-puntako zaldizkoen artean lehia -
tzen dabil Xabier Unanue algortar gaztea,
raid modalitatean. Hainbat sari eskuratu
ditu Unanuek jada; hurrengoa zein ote?
—Hipikaz ez dakienarentzat, zer da
beren-beregi raid modalitatea?
—Pertsonakaz alderatuta, maratoia beza-
lakoa izango litzateke, baina zaldiakaz eta
mendian. Egun bakar batean, lasterketa
bakoitzean, 120 edo 160 kilometro egiten
ditugu, hiruzpalau fasetan banatuta. 
—Horrenbestez, gogorra izan behar du,
bai zaldizkoarentzat baita zaldiaren tzat
ere...
—Bai, oso gogorra da zaldiarentzat. 40
kilometro edozein zaldik egin dezake,
baina ez 160. Urtean pare bat lasterketa
bakarrik egin ditzakete. 
—Hamazazpi urte dituzu, baina dabor-
duko sariak lortu dituzu!
—2010. urtean Euskadiko selekzioagaz
Espainiako txapelketa jokatu gendun: tal-
deagaz brontzea lortu nuen, eta norbana-
koetan bigarrena lotu nintzen. 2009.

urtean, barriz, brontzezkoa lortu nuen
taldekoan e.a. Lasterketa batzuetan adin
guztietako zaldizkoak egoten dira, eta ni
gazteenetarikoa izaten naiz. Profesionalak
ere egoten dira, xeke arabiarrak eta guzti.
Lehiakide batzuek pilo bat zaldi dituzte,
eta zaldi bat ‘apurtzen’ bada, ez zaie
inporta, beste bat hartu eta kitto. Nik
daukadan zaldia zaindu behar dut!

—Zein izango da zure hurrengo urratsa?
—Hil bi barru Paun 120 km-ko lasterke-
ta daukat eta ondo badoa, Europako txa-
pelketa joka tzeko aukera izan dezaket,
Espainiako selekzioak hautatzen banau.
Hori da orain nire erronka nagusia!
—Zelan hasi zinen hipika munduan?
—Txikitan bakeroa izan nahi nuen, eta
horretarako zaldian ibiltzen ikasi behar
nuen! Sei urtegaz igo nintzen lehenbizi-
koz zaldi batera, eta hamabi urtegaz hasi
nin tzen raid modalitatean. m

Algortarra sei urtegaz igo zen lehenbizikoz zaldi batera

«Edozein zaldik ez du 
balio 160 kilometroko

lasterketa egiteko»



[elkarrizketa]

Maddi Badiola Amillategi > Ingeniari agronomoa

“Europa mailan, Euskal Herrian
kontsumitzen da arrain gehien”
Akuikulturan doktoretza egiten ari
da Maddi Badiola algortarra,
AZTI-Tecnalia fundazioan.
Ingeniari agronomoa da eta urtar
sistemei buruzko masterra egin
du Eskozian. Aurretik Txekiar
Errepublikan eta Lleidan ikasi du;
akuikultura hobeto ezagutzeko
parada eskaini digu.

—Akuikultura zer da, arrain-haztegi
moduan ezagutzen duguna?
—Akuikultura da giza-kontsumorako
arraina ekoizten duen sektorea. Ez da oso
ezaguna, baina denbora nahiko daroa
garatzen; arrain, muskuilu eta itsas-lan-
dareak hazten ditugu: txerri edota behia-
kaz bezalako industria da, baina arrainak
hazten ditu, batzuk, itsasoan, eta, beste-
ak, lur-gaineko tankeetan; itsasoko zein
barneko akuikultura esaten zaie. Hemen,
duela 40-50 urte praktikatzen da barne-
ko akuikultura, baina ez da inoiz izan
industria indartsua; izan ere, arrantza
kultura handia eta itsas-produktuekiko
maitasun handia daukagu. Norvegian,
barriz, akuikultura kultura handia dago
eta itsasoan ere egiten dute.
—Eta asko kontsumitzen al dira akui-
kulturatik datozen arrainak?
—Jaten dugunaren edota arrandegian aur-
kitzen dugunaren %60 (eta askotan gehia-
go) akuikulturako arrainak dira. Hau da,
nahiz eta industria edo sektore ezezaguna
izan, gero eta gehiago produzitzen da.
Horretaz aparte, azken urteotan gorakada
handiena izan duen sektorea da, alegia,
kontsumorako janariak produzitzen
dituen egungo sektorerik bortitzena da.
—Eta zelan hazten dira arrainak, jateko
zer ematen zaie?
—Pentsua ematen zaie. Gai hori da kon-

trako gehien azaltzen dituena, baina asko
garatu da, bestelako animalien hazkun -
tzan gertatu bezala.
—Muskuiluak eta algak hazten ei dira. 
—Bai; adibidez, Galizian, muskuiluak
hazten dira akuikultura bitartez. Alga
produkzioa Euskal Herrian nahiko
mugatuta dago, baina egon badago
proiekturik.

—Eta, Euskal Herrian, non garatzen da
akuikultura? 
—Hemen ez da sustatu itsas-akuikultu-
ra, garestia izateaz gain, daukagun oro-
grafiagaz zaila da: olatuak nahiko indar -
tsuak dira eta kostaren morfologia ez da
oso egokia. Horretaz gain, turismoari

AZTI-Tecnalia fundazioan doktoretza egiten ari da Badiola

lotutakoak sustatu dira gehiago, eta,
beraz, ez dago lekurik. Gainera, arrantza
kultura oso barneratuta daukagu.
—Eta horrek ez du arazorik sortzen
arrantzaleakaz? 
—Akuikultura ez doa arrantzaren aurka,
elkarregaz egin behar dugu bidea giza-
kioi jaten emateko, eta, itsasoko arrain
asko, desagertzear daude, itsasoa muga-

tua da; elkarri lagundu behar diogu. Ez
da lehia: bateragarriak dira. Orain gutxi
arte ez nuen ezagutzen, baina akuikultu-
ra beharrezkoa da. Europan, Euskal
Herrian kontsumitzen da arrain gehien:
Europan, urtero 20 kilo pertsonako, eta,
Euskal Herrian, 30etik gora. m

“Akuikultura ez doa arrantzaren aurka,
itsasoa mugatua da eta elkarri lagundu behar

diogu; ez da lehia: bateragarriak dira”

[ohidanlez]

Fredi Paia

Prudentzio Abarrategi
Urdulizko bertsolaria

Taberna eta jatetxe asko dugu gurean. Gida honetan aukeraketa xumea aurkeztu
gura dizugu, aniztasuna albo batera utzi barik, eta gozatzen has zaitezen.

[badaukazu non aukeratu]

Zure taberna edo jatetxea
hemen agertzea

gura baduzu
ipini gugaz harremanetan:

94 491 13 37
publiuk@aldizkaria.biz

[pintxotan]

Itsasoko lurra
Ortu eta itsasoko jakiak, bat eginda

Eguraldiak lar lagundu ez zuen arren,
abenduaren 17 eta 18an GetxOnegin
pintxo lehiaketa ospatu zen Getxoko
makina bat tabernatan. Malakate, Arotza
eta Villamonte tabernek eroan zituzten
sari nagusiak, baina barra guztiek itxura
ederra izan zuten. Sasoian ei dago
Getxoko pintxogintza!

Portu Zaharra tabernan lehiaketarako
pintxo berezia sortu zuten: ‘Itsasoko
Lurra’. Ortuko eta nola ez, itsasoko jakiak
batzen dituelako jarri diote izen hori.
Pintxo goxo-goxoa izateaz gain, etxean
erraz egiteko modukoa da. Hasteko,
barazkiak (tipula, piper gorri eta berdea,
tomatea eta kalabazina) hartu eta brunoi-
se erara moztuko ditugu. Noski, aldez
aurretik barazkiak ondo garbitu beharko

ditugu, haziak kendu e.a. Moztu ostean,
barazkiak potxatu eta bizpahiru koilaraka-
da tomate-saltsa gehituko dizkiogu.

Soloaren ostean, itsasoaren txanda
dator: atuna tako batean moztu eta olio
apur bategaz frijituko dugu, minutu bat
gutxi gorabehera alde bakoitzetik (lar
lehor ez dadin). Era berean, tipulina
hartu eta olio oso berotan frijituko dugu,
kraska egin dezan. 

Osagai guztiak prest ditugula, pin -
txoa eraikitzea baino ez zaigu falta.
Modakutxo-koilara bat eros dezakezu
horretarako, itxura elegantea hartuko
baitu. Erraz-erraza, eta goxo-goxoa! m

Osagaiak: tipula, piper gorria,
piper berdea, kalabazina, tomatea,

atuna, tipulina, olioa eta gatza. 

Getxonegin lehiaketan aurkeztu barri dute ‘Itsasoko Lurra’ pintxoa

[komikia][horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(Abenduak 21 urtarrilak 19)(Abenduak 21 urtarrilak 19)
Hasi da urte barria, aurrekoa joan
bezala eta urte barrirako asmoz
beteta. Gogor ekin diozu kirolari,
orain saskibaloiagaz; ea udabarrira
arte irauten dizun sasoi horrek...

(Abuztuak 18 irailak 16)(Abuztuak 18 irailak 16)
Eskaintza onak topatzeko garaiz ibili
beharra dago, hori gauza jakina da,
baina zurea gehiegi da: datorren
negurako bidaiak ez daude prest
oraindino, hobe duzu udakoa lotzea...

(Martxoak 21 apirilak 19)(Martxoak 21 apirilak 19)
Garbitu duzu baserritar jantzia? Ez?
Bada, azkar ibili, Santa Ageda eguna
hortxe dago-eta. Bide batez, has
zaitez eztarria berotzen koplak abestu
ahal izateko.

(Ekainak 19 uztailak 18)(Ekainak 19 uztailak 18)
Gabonetan ez zitzaizun tokatu loteria,
baina ez zaitez kexatu; izan ere, urtea
ondo baino hobeto hasi duzu: beste
mota bateko loteria egokitu zaizu.
Gozatu eta ondo pasa!

(Otsailak 19 martxoak 20)(Otsailak 19 martxoak 20)
Danborradan ederto ibili zinen, ezta?
Jaia non, zu han; aitzakia gutxi behar
duzu parrandarako. Eta? Santa
Agedaren omenez ere urten behar al
duzu kalera?

(Uztailak 19 abuztuak 17)(Uztailak 19 abuztuak 17)
Urduri eta amorratuta zabiltza:
beherapenetan eskaintza handiak eta
zu diru barik... Hobeto! Arropa
gehiagorik ez duzu behar. Amorru hori
lana topatzeko bidera zenezake... 

(Azaroak 16 abenduak 20)(Azaroak 16 abenduak 20)
Negua, kosta zaizu etortzea, baina bazterrak
nahastu dituzu azkenean: a zer hotza ekarri
duzun! Udabarria baino lehen tartea dago
oraindino, baina ez egizu utzi bihotza
hozten...

(Urriak 17 azaroak 15)(Urriak 17 azaroak 15)
Krisia? Zer krisi? Zu egunero urteten
zara gastatzera: bazkaria gaur, afaria
bihar, trago batzuk etzi, beherapenak
e.a. Diru arazorik ez duzu ala zure
ahalbideen gainetik bizi zara?

(Irailak 17 urriak 16)(Irailak 17 urriak 16)
Afaldu ostean joan zaitez korrika
egitera, gerrialdean atera zaizkizun
txitxien aurkako terapiarik onena da-
eta. Lasai, guztioi gertatzen zaigu, baina
ez utzi gehiegi hazten.

(Apirilak 20 maiatzak 19)(Apirilak 20 maiatzak 19)
Ai hosto! Zer bakarrik zauden adar
horretan, negu hotz honetan... Lasai,
konturatu orduko iritsiko dira
udabarria eta hosto barriak. Dena
den, batzuetan hobe bakarrik...

(Urtarrilak 20 otsailak 18)(Urtarrilak 20 otsailak 18)
Gabonetako gehiegikeriak ordaintzen
zabiltza oraindino; urtero bardin
zabiltza! Oraingoan ez zaitez
gimnasioan hasi, badakizu-eta pare bat
egun besterik ez duzula bisitatuko.

(Maiatzak 20 ekainak 18)(Maiatzak 20 ekainak 18)
Azterketakaz buru-belarri ibili zara
ikasten, baina laster amaituko dituzu,
eta, gainera, espero baino emaitza
hobeakaz. Zorionak, eta oraingoan bai,
urte barri on!

Uribe Kostako aldizkariaren ekoizpena

Kopiak SALGAI
UK aldizkariaren bulegoan

Martikoena 16,

2. solairua 

Algorta (Getxo)

Alangoko 

Osasun Zentroaren alboan



umeak > denborapasa LUMA aldizkariaren eskutik

gaztetxoak > bilatu eta irabazi

ez horren gaztetxoak > non da?

> Aurrekoaren erantzuna: Justuri

> Irabazlea: Xavi Caye

*deitu telefonoz: 94 491 13 37

Nori eskaintzen zaizkio
kantuak otsailaren 4an?

• Mariri
• Mari Domingiri
• Agate Deunari

> Aurrekoaren erantzuna: Olentzero

> Irabazlea: Andoni Sarasketa

*deitu telefonoz: 94 491 13 37

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

SARIA

La Gusana liburudenda
Tellagorri plaza, Algorta

Tf. 94 491 14 12

Oinutsik
kontsulta podologikoa

Zubigane 4, Sopelana
Tf. 94 404 74 20

oinutsik@euskalnet.net

Uribe Kostan ateratako argazkiaren
hurbileko irudia duzu atal barri
honetako protagonista. NON eta ZERI
ateratakoa den badakizu? 

SARIA

Irudietan
azaltzen direnen
sinonimoak dira
norabide
guztietan bilatu
behar dituzunak
eta ondoren,
irudi bakoitzaren
azpiko
koadroetan
idatzi.

[flashback]

GOBELA IKASTOLA, 1970
Areeta / Erromoko Gobela ikastolak zortzi ume eta Arrasateko Mari Feli andereñoarekin hasi zuen bere ibilbidea 1965
inguruan. Bizpahiru urteetan hainbat etxebizitzatan eta Erromoko elizako gelatan egon ondoren, Epalza sendiaren txaletean
kokatu zen, 1968tik 1979ra arte, Artatza auzoan eraikin berria egin arte. Aldi horretan, 4. maila amaitu ondoren, Algortako San
Nikolas ikastolan jarraitzen zuten ikasleek. Txaleta "Divina Pastora" ikastetxearen aurrean zegoen (hortxe aterata dago argazkia)
eta urte batzutan, udaldian, garagardotegi bezala erabili zuten gurasoek dirua ateratzeko. Agate Deunari kantatzea ere euskal
ohitura izateaz gainera, dirua lortzeko baliagarria zen eta egiteko horretan ikus daiteke argazkiko orduko Gobela ikastola osoa. m

Atzean: Ikastolako andereñoak: Aintziñe Bedialauneta, Arantza Gurrutxaga, Mari Asun Begoña, Mari Nieves Andraka, Amaia Larrinaga.
Senitartekoak: Mari Karmen Mentxaka,  ? , Bergaretxetarren amama
Zutunik: (nahasirik): Josu Gallego, Iker, Alazne, Andoni Atxa, Igone Bergaretxe, Idoia Subiñas, Sofia Landa, Agurtzane Zubillaga, Neskutz
Garamendi, Tomas Epalza, Mari Jose Onaindia, Edurne Egizabal, Jone Zarraga, Sergio Camuñas, Eloi Diez, Andoni Etxebarria, Ander Larrazabal,
Zalbidea ahizpak
Aurrean (makurtuta): Andoni Tudela,  Bego Onaindia, Josune Iglesias, Amaia Onaindia  Ane Oliveros, Ana Larrañaga, ? , Joseba Olañeta,
German Viana.

MARIBE URRESTIK UTZITAKO ARGAZKIA 

Bittor Egurrola



[publizitatea]

[aitormenak]

“Rock-abeslaria edo izotz gaineko 
patinatzailea izango nintzateke”

LABURREAN—  Azken urteotan ETBko programa ugaritan egin ditu aurkezle lanak Arantza Sinobas legazpiarrak. Urte eta
erdi bete du arrastiro Aspaldiko eta Ni mas Ni menos programak aurkezten, baina aurretik El Topo, Esta es mi gente eta El
Factor Humano bezalako programetan ibili da. Aurkezlea izateaz gain, aktore lanak ere egin ditu hainbat telesailetan: Aqui
no hay quien viva, Hospital Central e.a. Izan ere, formakuntzaz aktorea da Sinobas, eta antzerkian ere ibili den arren, tele-
bistan ibili da batik bat.

ARANTZA SINOBAS > telebista-aurkezlea

Testua: Julen Nafarrate

Defini egizu zeure burua berba bitan.
Ni neu.

Zein filmetan egingo zenuke protagonistaren papera?
George Clooney agertzen den eta sexua duen pelikula batean. Eta
mutua bada hobeto... bai, askoz hobeto.

Orain zarena izango ez bazina zertan gura zenuke jardun? Zergatik?
Rock abeslaria edo izotz gaineko patinatzailea izan nahiko nuke.

Aitor dezakezun bizio bat.
Txorizoa.

Ohitura txarren bat?
Euria ari duenean garbigailua arropaz betea jartzea.

Zein da zure ametsetako bat?
Andreu Buenafuente izatea.

Zer barik ezin zaitezke bizi?
Esku eta oinen azazkalak moztu barik... gorroto ditut, zelan hazten
diren!

Nor edo zer eroango zenuke irla isolatu batera?
McGyver, zalantza barik.

Ezizenen bat duzu?
Rudolf, sudur gorria duen elur-oreina da... ‘El Factor Humano’-ko nire
lankideei galdetu. Zerbait esan didate gau baten inguruan, sagardotegi
batean... ez dut ezer gogoratzen!

Zein barri gura zenuke irakurri biharko egunkarian?
Tibet nazio aske eta independientea dela.

Zerk ematen dizu beldur?
Txoriek hegalak harrotzen dituztenean. Txikia nintzenean, nire
amamaren oiloek eraso ninduten, izugarria izan zen! m




